
Efni: Athugasemd við fjárlög 2015, fjárlagalið 02-983.

I  frumvarpi til fjárlaga 2015, fjárlagalið 02-983-1.52 er gerð tillaga um 19,0 m.kr. framlag til 
Skriðuklausturs, þ.e. til starfsemi Stofnunar Gunnars Gunnarssonar á Skriðuklaustri. 
Samsvarandi framlag er 18,2 m.kr. áyfirstandandi ári. Ísamningi Gunnarsstofnunar við 
mennta- og menningarmálaráðuneyti, sem undirritaður var í desember 2013, segir að framlag 
þetta sé ákveðið ífjárlögum hvers árs. Það er því Alþingis að fjalla um framlagið ogþví snýr 
stofnunin sér til fjárlaganefndar með þessa athugasemd.

Athugasemdin lýtur að tveimur atriðum:
• F ramlög til Gunnarsstofnunar hafa lítið hækkað frá 2009 og ekki haldið í við 

verðlagsþróun sem hamlar starfsemi stofnunarinnar og að hún fylgi metnaðarfullri 
stefnu eftir.

• Framlög vantar til að koma húsakosti ríkisins á Skriðuklaustri undir Fasteignir 
ríkisins. Á meðan reynir Gunnarsstofnun að halda í horfinu með því að nýta hluta 
af naumt skömmtuðu rekstrarfé til að hús og umhverfi, þ.m.t. minjasvæði, séu 
íslenska ríkinu og þjóðinni til sóma.

Sama krónutala í samningum 2009 og 2013
Stofnun Gunnars Gunnarssonar hefur nú haldið opnu menningarsetri í minningu skáldsins á 
Skriðuklaustri í 15 ár. Frá ársbyrjun 2008 hefur stofnunin verið rekin sem sjálfeignarstofnun á 
grundvelli laga nr. 19/1988, með stofnaðild mennta- og menningarmálaráðuneytis, Háskóla 
Íslands, Stofnunar Árna Magnússonar í íslenskum fræðum, Rithöfundasambands Íslands og 
Þróunarfélags Austurlands, nú Austurbrú. Samningur var gerður við mennta- og menningar- 
málaráðuneyti, fyrst í maí 2009 og hljóðaði upp á 18,2 m.kr. Í desember á síðasta ári var síðan 
gerður nýr samningur og hljóðar hann upp á sömu krónutölu en framlag ríkisins 2013 var 17,8 
m.kr. Heildartekjur stofnunarinnar 2013 námu 31,4 m.kr. sem þýðir að sértekjur voru um 43%.

Einn fjölsóttasti ferðamannastaður á Austurlandi
Skriðuklaustur heimsækja um 40 þús. ferðamenn hvert ár enda er staðurinn kjarnastaður í 
ferðaþjónustu á Austurlandi. Ekki greiða allir þessi gestir aðgangseyri inn á safnið en þeir njóta 
staðarins, fá upplýsingar um Gunnarshús, minjasvæði hins forna klausturs, sem er líka í umsjá 
Gunnarsstofnunar, og kaupa sér veitingar. Það skiptir því miklu máli að hús, lóð og minjasvæði 
líti sem best út og sé vel við haldið og staðarásýnd Skriðuklausturs sem höfuðbóls í eigu ríkisins 
sé eigandanum til sóma.

Lenging opnunartíma orðin aðkallandi
Gunnarsstofnun hefur lagt áherslu á að hafa opið frá byrjun maí og fram í seinni hluta september 
í mörg ár en flestir gestir koma auðvitað yfir tímabilið júní-ágúst. Með tilkomu Snæfellsstofu 
hefur heimsóknum á staðinn fjölgað og má búast við að svo verði áfram og þörf fyrir opnun allt 
árið vaxi verulega á næstu árum, samhliða fjölgun ferðamanna. Slíkt kallar á fleira starfsfólk á 
heilársgrunni heldur en einn forstöðumann. Þess má geta að frá upphafi hafa verið tveir 
heilsársstarfsmenn Vatnajökulsþjóðgarðs í Snæfellsstofu.



Metnaðarfull stefna til ársins 2022
Gunnarsstofnun hefur markað sér stefnu fram til 2022 með ítarlegri aðgerðaáætlun. Ein 
lykilforsenda þess að hægt sé að þróa stofnunina áfram í samræmi við þessa stefnu er að losa þær 
skorður sem núverandi fjárhagur setur allri starfsemi. Ein af forsendum þess að stofnunin geti 
aflað meiri sértekna er að hafa annan heilsársstarfsmann sem getur unnið þétt með forstöðumanni 
að öflun tekjuskapandi verkefna.

Færsla húsnæðis undir Fasteignir ríkisins gengur hægt
Stjórn Gunnarsstofnunar hefur lýst yfir vilja við mennta- og menningarmálaráðuneyti að 
húseignir á Skriðuklaustri fari undir Fasteignir ríkisins, svo fremi að framlag komi frá ríkinu til 
að standa straum af leigugjöldum. Hvert árið á fætur öðru líður án þess að samningar náist um 
þetta mál á milli ráðuneyta. Á meðan líður önnur starfsemi Gunnarsstofnunar fyrir fjárskort þar 
sem verja þarf nokkrum milljónum á ári af rekstrarfé til að standa straum af kostnaði við eðlilegt 
viðhald og nauðsynlegar endurbætur. Þess má geta að bæði Snorrastofa og Gljúfrasteinn, sem eru 
einskonar systurstofnanir Skriðuklausturs, eru nú komnar með sinn húsakost inn til Fasteigna 
ríkisins og umtalsvert hærri fjárframlög eins og sjá má í fjárlagafrumvarpinu.

Fáar krónur úr opinberum sjóðum í 1000 fm hús
Að auki má geta þess að Gunnarsstofnun hefur að sjálfsögðu sótt í Húsafriðunarsjóð og aðra 
opinbera sjóði, s.s. Framkvæmdasjóð ferðamannastaða, og fengið úthlutað til minniháttar 
átaksverkefna. Til að mynda veitti húsafriðunarnefnd 700 þús. kr. til allra nauðsynlegustu 
viðhaldsframkvæmda á Gunnarshúsi í ár til að bæta ásýnd hússins á 75 ára afmæli þess. Eins og 
gefur að skilja hrökkva hins vegar slíkar krónur skammt þegar um er að ræða hátt í 1000 fm hús.

Alþingi kom að því á sínum tíma, fyrir 12-18 árum, að veita fé í endurbætur á húsakosti á 
Skriðuklaustri gegnum Endurbótasjóð menningarbygginga. Þær endurbætur liggja undir 
skemmdum ef ekki er hægt að koma húsinu í reglubundið viðhald eins og Fasteignir ríkisins 
sinna.

Forsvarsmenn Gunnarsstofnunar óska eftir því að fjárlaganefnd Alþingis taki þessa athugasemd 
til umfjöllunar við umræður um fjárlagafrumvarp fyrir árið 2015. Jafnframt lýsir undirritaður sig 
reiðubúinn til að mæta á fund nefndarinnar ef eftir því verður óskað.

Skriðuklaustri, 14. október 2014

Virðingarfyllst

3 - . ------------

Skúli Björn Gunnarsson 
forstöðumaður Gunnarsstofnunar

Fylgiskjal: Stefna Gunnarsstofnunar 2013-2022.



Sg Skriðuklaustur
T I i i T  M enningarsetur &  sögustaður

STEFNA GUNNARSSTOFNUNAR 2013-2022

Staðfest á stjórnarfundi 11. desember 2013

2013



Efnisyfirlit

I n n g a n g u r ............................................................................................................................................................ 3

F ram tíð arsý n  og  m eginatriði s te fn u ...................................................................................................... 4

Tím asett aðgerðaáæ tlun  ú t frá  s te fn u ................................................................................................... 6

H orft um  öxl -  starfsem i og  stöðu m at................................................................................................... 8
Gestafjöldi........................................................................................................................................................... 9
Gestaíbúðin Klaustrið..................................................................................................................................... 9
Atvinnuþróun.................................................................................................................................................. 11
Rannsóknir og fræðastarf...........................................................................................................................12
Ú tgáfa.................................................................................................................................................................13
Starfsmannaþróun........................................................................................................................................ 14
Sýningar og viðburðir.................................................................................................................................. 15
Fjármál og rekstur........................................................................................................................................ 18

Sam skiptanet G u n n arssto fn u n ar.......................................................................................................... 2 0

H lutverk og stefna til f ra m tíð a r ............................................................................................................. 21
SVÓT-greining................................................................................................................................................ 22
Styrkur og veikleiki..................................................................................................................................... 22
Tækifæri og ógnun........................................................................................................................................23

V erkefnasniðin og aðgerðam iðuð stefna 2 0 1 3 -2 0 2 2 ...................................................................24
1. Gunnarsstofnun leggur rækt við bókmenntir með áherslu á ritverk og ævi Gunnars .24
1.1 Höfundarréttur G unnars................................................................................................................... 24
1.2 Ú tgáfa........................................................................................................................................................25
1.3 Sýningar um Gunnar.......................................................................................................................... 26
1.4 Gagnagrunnur um G unnar.............................................................................................................. 27
1.5 Bóka- og bókfræðiskrá........................................................................................................................28
1.6 Söfnun bóka, minja og heimilda......................................................................................................29
1.7 Dagskrár, málþing og viðburðir......................................................................................................30
1.8 Hugsjónir G unnars.............................................................................................................................. 31
2. Fræðastarfsemi á sviði hugvísinda og efling rannsókna á austfirskum fræðum ..........32
2.1 Stefna um fræðastarfsemi..................................................................................................................32
3. Uppbygging og rekstur menningar- og fræðaseturs................................................................. 33
3.1 Gunnarshús og umhverfi þess......................................................................................................... 33
3.2 Klaustursagan........................................................................................................................................34
3.3 Samstarf á staðnum -  Skriðuklausturstorfan............................................................................ 35
3.4 Sýningar og listviðburðir................................................................................................................... 36
3.5 Gestaíbúðin Klaustrið.......................................................................................................................... 37
4. Gunnarsstofnun stuðlar að atvinnuþróun á Austurlandi..........................................................38
4.1 M enningarstarf..................................................................................................................................... 38
4.2 Ferðaþjónusta......................................................................................................................................... 39
5. Gunnarsstofnun sinnir alþjóðlegum menningartengslum...................................................... 40
5.1 Alþjóðleg menningartengsl................................................................................................................40

K y n n in g a rste fn a ............................................................................................................................................ 41

U m h v erfisstefn a............................................................................................................................................. 4 2

S ta rfsm a n n a ste fn a ........................................................................................................................................4 4

Áætlanir, stefnur og s k ip u la g .................................................................................................................4 5
Áætlun um aðgengi fyrir a lla ................................................................................................................... 45
Fjárhagsáætlun..............................................................................................................................................45
Framkvæmdaáætlun..................................................................................................................................... 46
Markaðsáætlun............................................................................................................................................... 46
Útgáfuáætlun Gunnars 2012-2017 (endurskoðun mars 2012)...................................................... 46
Verndaráætlun minjasvæðis.......................................................................................................................46
Viðhaldsáætlun............................................................................................................................................... 46
Öryggisáætlun (Vakinn).............................................................................................................................. 46

VIÐAUKI 1 ......................................................................................................................................................... 4 7
SVÓT-greining ....................................................................................................................................................47

S t o f n u n  G u n n a r s  G u n n a r s s o n a r  S t e f n a  2 0 1 3  -  2 0 2 2

2



S t o f n u n  G u n n a r s  G u n n a r s s o n a r S t e f n a  2 0 1 3  -  2 0 2 2

Inngangur

Stofnun Gunnars Gunnarssonar varð til með reglum sem menntamálaráðherra setti árið 1997. 
Forstöðumaður var ráðinn að stofnuninni í október 1999 og hún hóf starfsemi sína að 
Skriðuklaustri í júní 2000. Uppbygging fyrstu árin var unnin eftir stefnu og áætlunum sem 
forstöðumaður og stjórn unnu í lok árs 1999.

Allt til ársloka 2007 starfaði Gunnarsstofnun samkvæmt þeirri stefnu, settum reglum og 
samningum sem gerðir voru við menntamálaráðuneytið. Árið 2006 vann starfshópur, skipaður af 
ráðherra, tillögur um framtíðarskipan stofnunarinnar. Á grundvelli þeirra var stofnuninni sett 
skipulagsskrá og hefur frá 1. janúar 2008 verið rekin sem sjálfseignarstofnun á grundvelli laga nr. 
19/1988, um sjóði og stofnanir sem starfa samkvæmt sérstakri skipulagsskrá.

Gamla stefnan frá upphafsárum hefur verið grunnplaggið við stjórnun stofnunarinnar allt fram til 
þessa dags. Stjórn og forstöðumaður hafa vitaskuld endurskoðað og uppfært þær áætlanir sem þá 
voru gerðar ásamt því að eitt og annað nýtt hefur bæst við. En í raun má segja að tekið hafi tíu ár 
og rúmlega það að hrinda í framkvæmd öllu því sem upphaflega stefnan tók til.

Megináhersla var lögð á uppbyggingu Gunnarsstofnunar, endurreisn Skriðuklausturs og að 
endurvekja áhuga á verkum Gunnars Gunnarssonar. Þar að auki tókst Gunnarsstofnun á við 
umfangsmikla fornleifarannsókn og frágang minjasvæðis á staðnum og í túnfótinn kom gestastofa 
Vatnajökulsþjóðgarðs, Snæfellsstofa, sem opnuð var 2010.

Gunnarsstofnun tók að sér handhöfn höfundarréttar að verkum Gunnars með sérstöku 
samkomulagi við fjölskyldu skáldsins árið 2007. Á þeim tíma voru komin tvö heilsársstörf við 
stofnunina en við hlið forstöðumanns starfaði staðarhaldari frá júlí 2006 til júlí 2009. Verkefnum 
stofnunarinnar hefur því fjölgað hin síðari ár en heilsársstarfsmönnum jafnframt fækkað aftur.

Breytingar í umhverfi Gunnarsstofnunar á hinum ýmsu sviðum knýja á um að stofnunin hafi 
skýra stefnu til að vinna eftir. Nýjum tímum fylgja nýjar áherslur og auknar kröfur. Til þess að 
stofnunin haldi áfram að vaxa og dafna þarf skarpa framtíðarsýn sem allir tengdir aðilar geta haft 
að leiðarljósi.

Stefnan er sett fram sem 10 ára viðmiðun þar sem skammtímaáætlanir falla inn í langtímastefnu

Skúli Bjöm Gunnarssoiy 

forstöðumaður

stjörnarformaðu r

Framtíðarsýn og meginatriði stefnu

Stofnun Gunnars Gunnarssonar er sjálfseignarstofnun sem starfar skv. lögum nr. 19/1988, um sjóði 
og stofnanir með staðfesta skipulagsskrá. Í stjórn sitja fimm manns tilnefndir af stofnaðilum sem 
eru mennta- og menningarmálaráðuneyti, Háskóli Íslands, Rithöfundasamband Íslands, Stofnun 
Árna Magnússonar í íslenskum fræðum og Þróunarfélag Austurlands (Austurbrú). Stjórn ræður 
forstöðumann sem annast daglegan rekstur en aðrir starfsmenn eru ráðnir til sumarstarfa og 
sérstakra verkefna eftir því sem fjárhagur leyfir og þörf krefur.

Gunnarsstofnun er menningarstofnun sem starfar í anda gjafabréfs Gunnars Gunnarssonar og 
Franziscu Gunnarsson frá árinu 1948. Aðsetur hennar er Skriðuklaustur í Fljótsdal og þar er hjarta 
starfseminnar. Því er mikilvægt að Skriðuklaustur sé virðulegur staður heim að sækja og vitni um 
þann stórhug sem hjónin sýndu með byggingu Gunnarshúss og gjöf sinni til íslensku þjóðarinnar.

Gunnarsstofnun á að vera til fyrirmyndar um öfluga menningarstarfsemi í dreifbýli sem laðar að 
sér tugþúsundir gesta og elur af sér aukna þekkingu á landi og þjóð. Leggja á metnað í margþætt 
starf á Austurlandi sem teygi anga sína víða með samstarfi við aðrar stofnanir, innlendar og 
erlendar, og sýna framsýni í hverju verki.

Kjörorð Gunnarsstofnunar eru: Metnaður -  Framsýni -  Samstarf

Hlutverk Gunnarsstofnunar er:
1. Að annast uppbyggingu og rekstur menningar- og fræðaseturs að Skriðuklaustri.
2. Að stunda fræðastarfsemi á sviði hugvísinda og leggja rækt við bókmenntir með áherslu á

ritverk og ævi Gunnars Gunnarssonar.
3. Að reka dvalarstað fyrir lista- og fræðimenn og standa fyrir sýningum og öðrum 

listviðburðum.
4. Að stuðla að atvinnuþróun á Austurlandi og efla rannsóknir á austfirskum fræðum.
5. Að sinna alþjóðlegum menningartengslum og standa vörð um hugsjónir Gunnars.

Meginstefnumið Gunnarsstofnunar næstu tíu árin eru þessi:

r  TIL ÞESS AÐ ...

MUN GUNNARS- 

STOFNUN ...

VIÐHALDA STYRK:

• efla starfsemi

• styrkja ímynd

• vinna með GG

BÆTA VEIKLEIKA:

• afla sértekna

• tryggja framlög

• auka samstarf

MÆTA ÓGNUN: NÝTA TÆKIFÆRI: ^

• hagræða í rekstri • þróa „vörur"

• fjölga starfsfólki • sækja styrki

• efla miðlun • stefna út á við

2017 -  AÐ FIMM ÁRUM LIÐNUM HEFUR:

♦  velta stofnunarinar aukist um 25% og fastráðnir heilsársstarfmenn eru orðnir tveir

♦  gestum á staðnum fjölgað um 25% og minjagripasala vaxið um 50%

♦  heimildasafni og upplýsingaveitu um Gunnar verið komið í fastan farveg

♦  útgáfum og útgáfusamningum fjölgað, a.m.k. tvær nýjar bækur koma út á ári

♦  sýningum og viðburðum tengdum Gunnari fjölgað marktækt og ná til útlanda

♦  Gunnarsstofnun gerst aðili að alþjóðlegum samstarfsverkefnum á sviði tækniþróunar við 
miðlun menningararfleifðar, t.a.m. tengt klausturminjum og verkum Gunnars

♦  viðhaldi Gunnarshúss og umhverfis verið komið í fastar skorður hjá Fasteignum ríkisins

♦  viðbyggingaráætlun vegna Gunnarshúss verið unnin og samþykkt af hlutaðeigandi

♦  Skriðuklausturstorfan verið „þétt" sem kjarnastaður fyrir ferðamenn með stígum, 
leiksvæðum og öðrum framkvæmdum skv. áætlun og skipulagi

♦  markviss vinna verið hafin samkvæmt stefnu um fræðastarf og rannsóknir

♦  sýnileiki Gunnarsstofnunar og Skriðuklausturs á netinu vaxið og rafrænu aðgengi að 
verkum Gunnars, verkefnahugmyndum og gagnasöfnun verið komið á

2022 -  AÐ TÍU ÁRUM LIÐNUM HEFUR:

♦  ferðamönnum sem koma í Skriðuklaustur fjölgað í 100 þúsund og þjónusta á staðnum er 
opin allt árið enda um að ræða fjölsóttasta ferðamannastað á Austurlandi

♦  verið byggt við Gunnarshús til að bæta aðstöðu fyrir veitingar, sýningar og fræðastarf og 
til að hlífa gamla húsinu við of miklum ágangi

♦  Skriðuklausturstorfan „stækkað" og nær frá Bessastaðaárgili og niður fyrir Klaustur- 
hamra með stígakerfi. Í boði er afþreying, t.d. hestaleiga, Grýluhellir og skógarganga.

♦  Gunnarsstofnun náð að auka tekjur sínar og starfsemi til muna, veltan er orðin yfir 
70 m.kr. og heilsársstarfsmenn eru orðnir fjórir.

♦  frægð Gunnars borist víða um heim með nýjum útgáfum, sýningum og viðburðum

♦  föstum samstarfsverkefnum Gunnarsstofnunar fjölgað, jafnt á nærsvæði sem alþjóðlega

♦  Gunnarsstofnun skapað sér sess sem miðstöð þekkingar á sviði bókmennta, 
klausturrannsókna og menningarferðaþjónustu

♦  handhöfn höfundarréttar verið endurnýjuð og öll verk Gunnars orðin aðgengileg rafrænt

Tímasett aðgerðaáætlun út frá stefnu

Horft um öxl -  starfsemi og stöðumat

Starfsemi Gunnarsstofnunar er margþætt og hefur þróast mikið frá upphafi. í þessum kafla er gerð 
grein fyrir helstu þáttum í starfsemi stofnunarinnar frá upphafi og lagt gróft mat á stöðuna.

Í stefnunni sem sett var árið 2000 var gert ráð fyrir að starfsemi Gunnarsstofnunar á Skriðuklaustri 
skiptist í sumar og vetur. Til samræmis við það var rík áhersla lögð á líflegt starf að sumarlagi til að 
laða að og taka á móti ferðamönnum á Skriðuklaustri. Föst sýning var sett upp um Gunnar skáld 
og fengin nokkur húsgögn úr eigu þeirra hjóna til að skapa rétta andrúmsloftið í skrifstofu 
skáldsins og svefnherbergi. Síðan hafa verið settar upp tímabundnar sýningar af ýmsum toga og 
efnt til stakra viðburða. Eitt af því sem frá upphafi hefur skapað staðnum sérstöðu er lífleg 
leiðsögn starfsmanna sem er uppálagt að segja frá Gunnari, húsinu, staðnum og veita hverjum og 
einum gesti þá þjónustu og fylgd sem hann óskar. Allt frá árinu 2005 hefur verið opið daglega frá 
maíbyrjun og fram yfir miðjan september. Þó að vetrarstarfið hafi verið frábrugðið sumarstarfinu 
hefur verið opið margar helgar í mars og apríl kringum páska og í nóvember og desember vegna 
aðventu og Daga myrkurs. Hin síðari ár hefur að jafnaði verið opið í 170-200 daga á ári, að 
meðtalinni skemmri opnun vegna viðburða. Þar að auki er alltaf tekið á móti hópum sem vilja 
koma utan hefðbundins opnunartíma. Má þar nefna skólahópa sem hafa fengið fræðslu um 
Gunnar og staðinn samhliða því að skoða einstakar sýningar.

Fjöldi gesta á Skriðuklaustri O  Safngestir

2000 2002 2004 2006 2008 2010 2012

Gestafjöldi

Gestafjöldi á Skriðuklaustri óx hratt hin fyrstu ár. Um 4.000 gestir sóttu staðinn heim árið 2000 og 
flestir þeirra komu einnig inn á safnið. Þróunin hefur verið sú að æ fleiri koma á staðinn, kaupa 
veitingar og njóta umhverfisins en fjöldi safngesta, þ.e. þeir sem greiða aðgangseyri, helst nokkuð 
jafn. Flestir hafa safngestir orðið um 8.000 á meðan staðargestir, þ.e. þeir sem heimsækja 
Skriðuklaustur en borga sig ekki inn á safnið, eru orðnir um 20 þúsund. Hlutfallið milli Íslendinga 
og útlendinga hefur einnig breyst nokkuð. Framan af voru 70-80% gesta Íslendingar en nú er meiri 
hluti gesta orðinn erlendir ferðamenn. Öllum þessum tölum verður þó að taka með ákveðnum 
fyrirvara því að um er að ræða áætlaðar tölur. Til að meta aðsókn að staðnum hafa nokkrir 
mælikvarðar verið notaðir. Í fyrsta lagi er tekið hlutfall af innkomu af aðgangseyri m.v. afslátt og 
aldur. Í öðru lagi telur starfsfólk gesti dag frá degi. Í þriðja lagi sýna ferðamannakannanir hlutfall 
þeirra sem sótt hafa Skriðuklaustur heim.

• Fjöldi þeirra sem borga sig inn á safnið hefur ekki haldið í við fjölgun gesta á 
staðnum. Leita þarf leiða til að breyta því.

• Gera má ráð fyrir áframhaldandi fjölgun gesta í Skriðuklaustur samhliða auknum 
straumi ferðamanna til landsins og um Austurland. Í aukinni samkeppni þarf þó að 
huga vel að markaðssetningu og ná til þeirra sem gefa sér góðan tíma á staðnum.

• Bæta þarf tölulega skráningu og öflun upplýsinga um gesti.
• Átak í lengingu ferðamannatímans mun á næstu árum kalla á að opið sé á 

Skriðuklaustri yfir vetrarmánuðina.

Gestaíbúðin Klaustrið

Dvalarstaður fyrir lista- og fræðimenn hefur verið rekinn í Gunnarshúsi allt frá aldarafmæli 
skáldsins árið 1989. Það var þó ekki fyrr en Gunnarsstofnun varð til, árið 1997, sem átak var gert í 
að auglýsa íbúðina og kynna. Gestaíbúðin Klaustrið telst nú vel kynnt víða um lönd og árangurinn 
er sá að aðsókn hefur aukist með hverju ári. Henni er úthlutað á grundvelli þeirra verkefna sem 
umsækjendur hyggjast vinna að og ferilskrá. Forstöðumaður stofnunarinnar og stjórn taka 
ákvörðun um hverjir fá úthlutað dvöl en stundum er leitað álits sérfróðra. Umsóknarfrestur er til 
15. júní fyrir komandi almanaksár og liggur úthlutun fyrir í september. Íbúðin er vel nýtt og fáar 
vikur af árinu sem enginn dvelst þar, nýting er því flest ár yfir 90%. Íbúðin sjálf er lokuð frá öðrum 
hlutum hússins en sá sem í henni dvelur hefur vinnuaðstöðu á jarðhæð ef hann kýs. Aðstaða í 
íbúðinni er viðunandi en þótt komin sé þörf á að bæta hana með endurnýjun húsgagna, málun og 
lagfæringum á innréttingum.

Árið 2002 var bætt við tveimur gestaherbergjum sem eru inni í almennu rými hússins. Þeim hefur 
ekki verið úthlutað á sama hátt og íbúðinni heldur hafa þau verið nýtt þegar dvalartími skarast, 
þegar fleiri en einn eða tveir sinna sama verkefni og til að hýsa fólk sem kemur í Skriðuklaustur til

að halda fyrirlestra, tónleika eða vegna verkefna sem koma upp með skömmum fyrirvara en 
stofnunin vill hjálpa með húsaskjól. Frá árinu 2011 hefur minna gestaherbergið verið notað undir 
verslun og hefur það gefið ágæta raun. Kostur við aukagestaherbergi er ótvíræður en ekki er hægt 
að leyfa fólki að dvelja þar nema fáa daga sökum þess að um almennt rými er að ræða og ekkert 
aðgengi að eldhúsi.

Gunnarsstofnun fékk styrk úthlutað frá Kulturkontakt Nord árin 2010 og 2011 til að styrkja dvöl 
gesta frá Norðurlöndum og Eystrasaltsríkjunum í íbúðinni. Fjölgaði þetta umsóknum frá þessum 
löndum en fækkaði jafnframt umsóknum fyrir árið 2012 því að margir héldu að dvölin væri enn 
skilyrt við þessi lönd. Fyrir árið 2013 komu hins vegar fleiri umsóknir en nokkru sinni fyrr, 74 frá 
24 einstaklingum af 24 þjóðernum.

Umsóknir og dvalargestir Klaustursins O  Umsóknir
■  Dvalargestir
■  Skand-Baltik
■  Íslenskir

Fjöldi umsókna er ásættanlegur en Islendingum mætti fjölga.
Skerpa mætti á bókmenntaáherslu í viðmiðum til að fækka umsóknum í sjónlistum. 
Aðstaðan er viðunandi að mati gesta en kominn tími á viðhald og endurnýjun.

Atvinnuþróun

Í reglum Gunnarsstofnunar sem settar voru árið 1997 var kveðið á um hlutverk hennar til 
atvinnuþróunar í fjórðungnum. Þetta hlutverk sitt hefur Gunnarsstofnun fram til þessa fyrst og 
fremst rækt með því að forstöðumaður hefur setið í margvíslegum starfshópum vegna 
ferðaþjónustu og menningarmála og einnig tekið sæti í stjórnum ýmissa samtaka og félaga sem 
vinna að uppbyggingu eða stýra ákveðnum málaflokkum innan fjórðungs. Má í því sambandi 
nefna: stjórnarsetu og formennsku í Markaðsstofu Austurlands 2000-2012), setu í vinnuhópum og 
undirbúningsnefndum um sameiningu stoðkerfis á vegum SSA (2009-2012), stjórnarsetu í 
Austurbrú (2012-2013), formennsku í Ormsskríninu (frá 2002), stjórnarsetu í Samtökum um 
söguferðaþjónustu (frá 2006), stjórnarsetu í Ferðamálasamtökum Austurlands (2009-2012).

Líta má á þjónustusamning Gunnarsstofnunar við Menningarráð Austurlands og þá ábyrgð sem 
stofnunin tók á sig með honum sem einn lið í atvinnuþróun í fjórðungnum. Í tíu ár, frá ársbyrjun 
2002 og til ársloka 2011, var menningarfulltrúi Austurlands starfsmaður Gunnarsstofnunar og naut 
baklands stofnunarinnar í verkefnum sínum. Gunnarsstofnun átti þannig ríkan þátt í því að móta 
það líkan sem breiddist út um allt land í menningarsamningum þó að hvergi annars staðar hafi 
náðst sátt um að vista menningarfulltrúann hjá sjálfstæðri menningarstofnun. Starf 
menningarfulltrúans fluttist inn í Austurbrú árið 2012.

Frá árinu 2006 hefur verið í gildi þjónustusamningur milli Gunnarsstofnunar og Fljótsdalshrepps 
um að stofnunin annist ráðgjöf og ýmislegt er varðar ferðaþjónustu og menningarmál í 
sveitarfélaginu. Hluti af þeim verkefnum sem stofnunin hefur komið nærri gegnum þennan 
samning telst til atvinnuþróunar, s.s. stofnun og umsjón með ferðaklasa á Upphéraði.

Jafnframt hefur Gunnarsstofnun haldið utan um verkefni Félags áhugamanna um Hrafnkelssögu 
og söguferðaþjónustu á Héraði, s.s. skiltaverkefni, ferðamannaútgáfu á sögunni, skipulagningu 
Hrafnkelsdags og snjallleiðsögn um Héraðið.

• Gunnarsstofnun er sjálfstæð og ekki bundin neinu sveitarfélagi. Einhugur virðist ríkja 
um ágæti stofnunarinnar og uppbyggingu á Skriðuklaustri hjá Austfirðingum. Fyrir 
vikið getur hún tekið að sér leiðandi hlutverk í málaflokkum sem ná yfir allan 
fjórðunginn og hefur gert það með góðum árangri. Í því felast tækifæri en slíkt starf 
krefst mikils tíma og þarf að færa stofnuninni sértekjur.

• Ólaunað vinnuframlag forstöðumanns til ýmissa verkefna á stærri og smærri 
svæðum verður seint metið en setja þarf ákveðin takmörk fyrir slíku þannig að hægt 
sé að fá greiðslur til stofnunarinnar fyrir útselda vinnu til verkefna.

/

Rannsóknir og fræðastarf

Gunnarsstofnun er ætlað að efla rannsóknir á austfirskum fræðum. Tíunda má ýmislegt í starfsemi 
stofnunarinnar frá upphafi sem flokkast til þessa. Helst ber að geta stórra þjóðfræðilegra 
sýningarverkefna sem oftar en ekki hafa notið styrks úr Nýsköpunarsjóði námsmanna. Hafa þar 
jafnan haldist í hendur veglegar sýningar um málefnið og útgáfa á úrvali austfirskra þjóðsagna í 
kjölfar rannsóknarvinnu og heimildaöflunar háskólastúdenta. Einnig hafa verið haldnar 
listsýningar þar sem valin hafa verið verk austfirskra listamanna eða þemað tengt Austurlandi. 
Þessar listsýningar hafa oftast verið samstarfsverkefni með Menningarmiðstöð Hornafjarðar eða 
Þórbergssetri og ákveðin rannsóknarvinna farið fram við val á verkum. Eitt samstarfsverkefni með 
Þórbergssetri fjallaði um að safna munnlegum heimildum um fermingar á árum áður. Annað 
verkefni sem unnið var með Náttúrustofu Austurlands fjallaði um hreindýr og hreindýraveiðar.

Stofnunin hefur auk heldur komið að rannsóknum sem tengjast Gunnari Gunnarssyni. Hæst ber 
ævisögu Jóns Yngva Jóhannssonar um skáldið sem stofnunin sá um að afla styrkja til og finna til 
myndir og heimildir. Á 100 ára höfundarafmæli skáldsins var lagst í rannsókn á því hvað væri til 
af lögum við ljóð eftir Gunnar og þau lög öll tölvusett og gefin út í nótnahefti.

Eiginlegt fræðastarf á vegum stofnunarinnar með rannsóknarstöðu eða styrkjum til fræðimanna 
hefur ekki farið fram. Þó má segja að stofnunin styðji óbeint við austfirskt fræðastarf gegnum 
úthlutun gestaíbúðar því að í úthlutunarreglum er tekið fram að þeir njóti forgangs sem vinna að 
rannsóknum eða verkefnum sem tengjast Austurlandi.

Stærsta rannsóknarverkefnið sem Gunnarsstofnun hefur komið að er fornleifarannsóknin á 
klaustrinu að Skriðu. Það var að frumkvæði stofnunarinnar sem því verkefni var hrundið í 
framkvæmd í samstarfi við Minjasafn Austurlands og Þjóðminjasafn Íslands og með fulltingi 
þjóðkirkjunnar. Gunnarsstofnun bar ábyrgð á ákveðnum þáttum í því verkefni og forstöðumaður 
hefur allt frá upphafi sinnt stjórnarformennsku í félaginu sem stofnað var kringum rannsóknina.

• Stofnunin hefur litla burði til rannsókna þar sem öll rannsóknarverkefni þarf að
fjármagna sérstaklega líkt og gert var með fornleifarannsóknina. Það gæti breyst
með tilkomu Menningarsjóðs Gunnarsstofnunar.

• Þær litlu rannsóknir sem unnar hafa verið í tengslum við sýningarverkefni eru góðar 
og gildar en þær má hagnýta betur með aukinni miðlun þeirra, t.d. í fræðsluefni fyrir 
börn og unglinga í anda grenndarnáms og svæðisvitundar.

• Meiri áherslu þarf að leggja á rannsóknir á Gunnari og verkum hans.
• Einnig er vert að kanna möguleika á að Skriðuklaustur verði miðstöð 

klausturrannsókna og aðili að alþjóðlegum verkefnum á því sviði.
_____________________________ - -  ^

Útgáfa

Gunnarsstofnun hefur gefið út litlar sýningarskrár með flestum þeim sýningum sem settar hafa 
verið upp á Skriðuklaustri og skipta þær orðið tugum. Þá hafa veglegri sýningarskrár verið 
prentaðar vegna stærri sýninga. Upplýsingabæklingar um staðinn og skáldið sem gefnir voru fyrst 
út árið 2000 komu út lítið óbreyttir á fimm tungumálum allt til ársins 2012 að nýir bæklingar leystu 
þá af hólmi. Árið 2006 kom út hjá stofnuninni hefti með nótum við lög sem gerð hafa verið við 
kvæði Gunnars Gunnarssonar.

Stofnað hefur verið til tveggja ritraða á vegum stofnunarinnar. Annars vegar eru það ódýrar kiljur 
með úrvali austfirskra þjóðsagna og kvæða og heitir sú ritröð Austfirsk safnrit. Fimm bindi eru 
komin út í henni: útilegumannasögur, huldufólkssögur, draugasögur, skrímslasögur og 
Grýlukvæði. Markmiðið með ritröðinni er að gera austfirskan sagnaarf aðgengilegan fyrir íslenska 
ferðamenn.

Árið 2008 kom út fyrsta bindið af Fræðiritum Gunnarsstofnunar og inniheldur það greinar um 
miðaldaklaustrið á Skriðu eftir 13 fræðimenn. Markmiðið með þeirri ritröð er að koma á framfæri í 
bókarformi fræðiskrifum og fróðleik er varða Gunnar Gunnarsson, Skriðuklaustur og austfirskar 
rannsóknir og málefni. Ekki hefur verið gefið út annað bindi.

Stofnunin hefur líka gefið út póstkort og jólakort ásamt litabók með Grýluteikningum og kvæðum.

• Útgáfa Gunnarsstofnunar hefur að mestu verið bundin við önnur verkefni en 
bækurnar hafa selst ágætlega. Þær hafa nær eingöngu verið til sölu á Skriðuklaustri. 
Athuga mætti að koma þeim í meiri dreifingu.

• Einnig væri gott að setja upp áætlun til nokkurra ára um útgáfu í ritröðum og leita 
styrkja á grundvelli hennar.

• Þá þarf að huga sérstaklega að meira efni fyrir ferðamenn til að kaupa um Gunnar 
og staðinn og er það liður í eflingu minjagripaverslunar á staðnum.

• Aukin útgáfa gæti fært stofnuninni meiri sértekjur og vert að skoða með þýðingu á 
austfirsku safnritunum eða einni sameiginlegri úrvalsbók á erlendum tungum upp úr 
þeim íslensku.

_________________________________ ___________________________________________________>

Starfsmannaþróun

Fyrsti starfsmaður var ráðinn til Gunnarsstofnunar árið 1999 þegar forstöðumaður hóf störf 1. 
október. Skúli Björn Gunnarsson hefur gegnt því starfi frá upphafi.

Menningarfulltrúi var ráðinn í 100% stöðu til að vinna skv. þjónustusamningi við Menningarráð 
Austurlandi frá og með 1. janúar 2002. Stofnunin sagði upp þeim þjónustusamningi eftir tíu ára 
samstarf vegna breytinga á stoðkerfi Austurlands og fór menningarfulltrúi af launaskrá 
stofnunarinnar 31. des. 2011. Signý Ormarsdóttir gegndi starfi menningarfulltrúa í þessi tíu ár. 
Hún hafði starfsaðstöðu á Egilsstöðum og hennar tími fór fyrst og fremst í að sinna verkefnum 
Menningarráðs Austurlands.

Nýtt heilsársstarf var búið til hjá Gunnarsstofnun árið 2006. Í júlí það ár tók til starfa staðarhaldari 
sem ætlað var að vinna við hlið forstöðumanns en halda fyrst og fremst utan um starfsemina á 
staðnum, þ.e. gestaíbúð, gestamótttöku og sýningarhald. Við efnahagshrunið síðla árs 2008 var 
ljóst að skera yrði verulega niður hjá stofnuninni og svo fór að staða staðarhaldara var lögð niður 
um mitt ár 2009. Halldóra Tómasdóttir, sem gegnt hafði stöðunni, lét þá af störfum.

Mannmánuðir hjá Gunnarsstofnun

25,0

12,5

0,0

Sérverkefni
Menningarfulltrúi
Mannmánuðir

2000 2002 2004 2006 2008 2010 2012

Sumarstarfsmenn hafa verið mismargir. Fyrstu tvö árin voru þeir aðeins tveir og vann þá 
forstöðumaður á vöktum yfir sumarið líka. Hélst sú skipan óbreytt þangað til staðarhaldari kom til 
starfa 2006 en leysti hann forstöðumann af hólmi að mestu. Sumarstarfsmönnum hafði þá fjölgað 
en strax árið 2003 var ráðinn þriðji starfsmaður frá júlíbyrjun. Mest fóru sumarstarfsmenn upp í 
fjóra árið 2007. Ýmis sérverkefni hafa einnig verið unnin á vegum stofnunarinnar, s.s. með styrk frá 
Nýsköpunarsjóði námsmanna eða frá Vinnumálastofnun. Einnig var á tímabili kostaður 
hlutastarfsmaður á Landsbókasafni Íslands sem vann að skráningu gagna Gunnars þar með styrk 
frá menntamálaráðuneyti. Mannmánuðir hjá Gunnarsstofnun hafa því mest orðið 49 árið 2008 eða 
sem samsvarar fjórum stöðugildum.

• Umsvif Gunnarsstofnunar eru það mikil að ekki gengur til lengdar að hafa aðeins 
einn heilsársstarfsmann. Þau verkefni sem þyrfti að vinna eru fleiri en svo að 
forstöðumaður anni þeim einn.

• Tekjuaflandi störf, eins og að sinna höfundarrétti Gunnars og vinna að stærri 
samstarfsverkefnum sem hægt er að fá styrki til, verða ekki unnin nema annar 
heilsársstarfsmaður verði ráðinn.

• Sumarstarfsmenn hafa fram til þessa sinnt að mestu umhirðu lóðar og þrifum 
samhliða gestamóttöku. Það hefur gengið upp þar sem litlar mannabreytingar hafa 
verið í starfsliði og því allir vanir þessu fyrirkomulagi sem byggir á fjölhæfni 
starfsfólks. Huga þarf að föstum hlutastörfum hjá stofnuninni til framtíðar.

Lára Rúnars og hljóm sveit með tónleika á Fljótsdalsdegi 2013.

Sýningar og viðburðir

Gunnarsstofnun hefur frá upphafi lagt áherslu á að virkja sköpunarkraftinn við sýningar og 
viðburði. Flestir viðburðir og sýningar hafa verið skipulagðar af stofnuninni og jafnvel unnið frá 
hugmynd til sýningar eða útgáfu innanhúss. Lítið hefur verið gert af því að taka við tilbúnum
sýningum og meiri hluti viðburða á Skriðuklaustri verið frumflutningur eða frumsýningar og
jafnvel ekki komið fyrir augu og eyru annarra en gesta staðarins. Þetta hefur mælst vel fyrir og 
skapað staðnum ákveðna sérstöðu. Sumar sýningar hefur verið farið með suður til Reykjavíkur, 
t.d. í Gerðuberg og Þjóðarbókhlöðu.

Sýningarrými á Skriðuklaustri er nú:

• Stássstofan á efri hæð, 40 fermetra salur með gluggum o.fl.
• Franziscuherbergi á efri hæð, 10 fermetrar og rými bak við hert gler
• Gallerí Klaustur, 10 fermetra sýningarherbergi

Fjölbreyttar sýningar hafa verið settar upp og búið er að máta eitt og annað inn í sýningarrýmin, 
hvort heldur er stór og mikil málverk eða brot af lifandi jurtagarði. Lengi vel var reynt að halda

því sem markmiðið að setja upp tvær stærri sýningar yfir sumarið. Þá fyrri með listaverkum en þá 
síðari með þjóðlegum, austfirskum fróðleik sem nýttist þá fyrir skólaheimsóknir á haustin. Í 
niðurskurði síðustu ára var horfið frá þessu og aðeins ein stór sýning í stássstofu sett upp. 
Franziscuherbergi hefur verið notað til sýninga með þjóðminjum og hin síðari ár til að sýna gripi 
úr uppgreftrinum á Skriðuklaustri. Ætlunin er að þar verði til frambúðar sýning um rannsókina og 
klaustrið. Í gallerí Klaustri eru settar upp styttri sýningar sem standa í 3-4 vikur. Þar sýna fyrst og 
fremst listamenn sem dvelja eða hafa dvalið í Klaustrinu eða starfandi austfirskir listamenn. Ekki 
hefur verið mikil ásókn í að sýna í galleríinu og jafnan þurft að leita uppi sýnendur. Galleríið er 
samt mikilvægt, bæði fyrir sýnendur og starfsemi staðarins, því að endurnýjun sýninga þar eykur 
fjölbreytni og líf í húsinu.

Viðburðarými á Skriðuklaustri er nú:

• Stássstofan á efri hæð, 40 fermetrar, sem tekur 45 gesti í sæti á tónleikum.
• Stundum hefur verið brugðið á það ráð að hafa kvöldvökur í borðstofu á neðri hæð og 

einnig minni fyrirlestra í skrifstofu Gunnars.
• Gott píanó er til staðar á efri hæð.

Fjöldi viðburða Gunnarsstofnunar

40

30

10

Fjarri
Annað
Fyrirlestrar
Gallerí
Tónleikar
Sýningar

2000 2002 2004 2006 2008 2010 2012

Viðburðir á Skriðuklaustri hafa verið mismargir milli ára. Fastur liður í starfsemi er 
lomberspilamennska til heiðurs Gunnari skáldi sem hélt mikið upp á það spil. Spilað er að jafnaði 
á 3-4 vikna fresti að vetrinum en síðustu ár hafa sum spilakvöld verið flutt í Egilsstaði til að koma 
til móts við spilamenn. Þá er farið í lomberslag við Húnvetninga einu sinni á vetri norður í 
Eyjafirði.

Nokkrir viðburðir hafa unnið sér sess í dagatalinu á Skriðuklaustri. Þeir eru þessir:

Konudagur 
Föstudagurinn langi 
Sumardagurinn fyrsti 
18. maí
þriðji sunnud. í ágúst

Fyrsti viðburður ársins 
Píslarganga í samstarfi við presta á Héraði 
Öllum Fljótsdælingum boðið í heimsókn 
Fæðingardagur Gunnars með einhverjum viðburði 
Fljótsdalsdagur með dagskrá og guðsþjónustu

0

• Dagar myrkurs í nóv. Kvöldvaka eða annað
• Lok nóvember Rithöfundalestin rennir í hlað
• 1. sunnud. í aðventu Grýlugleði
• 3. sunnud. í aðventu Aðventulestur

Lengi vel var reynt að standa fyrir nokkrum tónleikum á ári, m.a. í samstarfi við 
Landsbyggðartónleikaverkefni FÍT. Aðsókn á þá var sjaldnast góð og þeir því skornir niður á 
samdráttartímum. Gunnarsstofnun hefur þó hýst þá sem leita eftir að halda tónleika á staðnum án 
þess að taka fyrir það húsaleigu. Góður hljómburður í stássstofu gefur tilefni til klassískra tónleika 
en þá þarf að marka sér einhverja sérstöðu þar sem mikið framboð er af tónleikum á Austurlandi. 
Annars hefur púðrið verið sett í að fá góða tónlistarmenn á Fljótsdalsdegi fyrir útitónleika á stétt 
við aðalinngang sem oftast hafa verið sóttir af 300-600 manns. Einnig hefur verið flutt tónlist á 
rústum klaustursins á Fljótsdalsdegi í tengslum við guðsþjónustu.

Málþing, fyrirlestrar og erindi voru orðin fastur liður í dagskrá Gunnarsstofnunar, bæði á 
Skriðuklaustri og einnig aðeins í Reykjavík og víðar. Við efnahagshrunið var skorið verulega niður 
í því enda hefur sýnt sig að erfiðara er að draga áheyrendur að á Austurlandi en áður vegna 
hækkandi eldneytisverðs. Með batnandi efnahag er rétt að reyna að fjölga slíkum viðburðum aftur.

Viðburðir og sýningar hafa ekki verið færri síðan á upphafsári. Rekja má þennan 
samdrátt til hagræðingar í rekstri og skorts á vinnuafli þar sem áherslan var lögð á 
bókamessuna í Frankfurt 2011 og minjasvæðið 2012.
Fram til þessa hefur það verið hlutverk forstöðumanns Gunnarsstofnunar að leita 
uppi listamenn, hafa umsjón með sýningarverkefnum og vera eins konar listrænn 
stjórnandi stofnunarinnar ásamt öðru. Þessi verkefni voru á borði staðarhaldara 
meðan það starf var hjá stofnuninni.
Til þess að viðhalda metnaðarfullu menningarstarfi á vegum Gunnarsstofnunar þarf 
að koma til starfsmaður sem getur skipulagt viðburði og leitað að fjármagni.
Einnig þarf að kanna kosti þess að ráða tímabundna „curators" til verkefna og hvort 
kostur sé að hafa gallerí Klaustur í meira samstarfi við Skaftfell, miðstöð myndlistar á 
Austurlandi.

Fjármál og rekstur

Gunnarsstofnun fékk á sínu fyrsta starfsári 7 m.kr. rekstrarframlag úr ríkissjóði gegnum 
menntamálaráðuneytið. Framreiknað með neysluvísitölu jafngilti það um 12,8 m.kr. í ársbyrjun 
2013. Árið 2005 var framlagið komið í 12,7 m.kr. og ef það framlag er framreiknað með 
neysluvísitölu til 1. janúar 2013 jafngildir það 20,2 m.kr. Rekstrarframlag stofnunarinnar úr 
ríkissjóði fyrir árið 2013 er 17,8 m.kr. Samkvæmt samningi milli mennta- og 
menningarmálaráðuneytis og Gunnarsstofnunar, sem undirritaður var 18. maí 2009, átti árlegt 
rekstrarframlag ríkisins til stofnunarinnar að vera 18,2 m.kr. (á árunum 2009 og 2010 fóru 2,5 m.kr. 
í að greiða upp eldri halla á reikningi stofnunarinnar hjá ríkinu). Vegna niðurskurðar síðustu árin 
nær framlagið 2013 því ekki einu sinni upphaflegri krónutölu samningsins en ætti m.v. 
verðlagsþróun að nema 22 m.kr.

Fyrir utan rekstrarframlag hefur Gunnarsstofnun stundum fengið framlög frá ríkinu gegnum 
ráðuneyti eða fjárlaganefnd til endurbóta og stofnframkvæmda við húsin á Skriðuklaustri. 
Fjármuni til almenns viðhalds húsa hefur stofnunin hins vegar orðið að taka af rekstrarfé og hefur 
sú fjárhæð numið 1-3 m.kr. á ári hin síðustu ár. Vegna endurbóta og stofnframkvæmda árin 2010 
og 2011 -  sem ekki fékkst framkvæmdafé til en voru þarfar, ekki síst í ljósi nýopnaðrar 
Snæfellsstofu Vatnajökulsþjóðgarðs -  þurfti stofnunin að skuldsetja sig. Eigið fé Gunnarsstofnunar 
við árslok fyrsta rekstrarárs 2008 nam 1,7 m.kr. Í upphafi árs 2013 var eigið féð neikvætt um rúmar
2 m.kr. Rekstur stofnunarinnar er viðkvæmur og mikilvægt að eiginfjárhlutfallið sé jákvætt og 
lausafjárstaða sterkari en verið hefur.

Rekstrargjöld 2008-2013 í þús.kr.

2008

2009

2010 

2011 

2012 

2013

Laun & starfsm kostn . 
Vörunotkun & verkefni 
Húsnæ ðiskostnaður 
Áhöld, tæ ki, bíll 
S tjó rnunarkostnaður 
Sam skipti & kynning

0 12500 25000 37500 50000

REKSTRARTEKJUR 2005 2006 2007 2008 2009 2010 2011 2012
GUNNARSSTOFNUNAR

Rekstrarframlag ríkis 12.700 14.200 14.500 17.700 15.700 14.500 15.300 17.800

Þjónustusamningar 6.000 8.000 8.000 10.500 11.500 11.500 11.500 2.500

Aðrar tekjur 6.404 6.472 8.769 11.524 10.052 11.100 14.300 12.000

25.104 28.672 31.269 39.724 37.252 37.100 41.100 32.300

Katrín Jakobsdóttir opnar m injasvæðið 2012. H átíðarguðsþjónusta við opnun m injasvæðis. 'Uteýnmpanur við m m jasvæði.

Sértekjur Gunnarsstofnunar hafa jafnan verið hærri eða jafnháar rekstrarframlag ríkisins. Eins og 
áður hefur verið lýst hefur Gunnarsstofnun haft tekjur af þjónustusamningum. Annars vegar við 
Menningarráð Austurlands um tíu ára skeið frá 2002-2011 til að fjármagna starf menningarfulltrúa 
á Austurlandi. Hins vegar við Fljótsdalshrepps um að annast ferða- og menningarverkefni í 
sveitarfélaginu. Aðrar sértekjur eru aðgangs- og sölutekjur; ýmiskonar styrkir til verkefna, sem þá 
renna jafnframt einhverjir fjármunir í frá stofnuninni; og leigutekjur, bæði vegna veitingaaðstöðu 
og Skriðu. Þá hafa greiðslur fyrir höfundarrétt Gunnars Gunnarssonar, samkvæmt samkomulagi 
við fjölskyldu skáldsins, runnið til stofnunarinnar frá árinu 2007 og gildir framlengt samkomulag 
allt til ársins 2017. Höfundarréttargreiðslur hafa numið nokkrum hundruðum þúsunda króna á ári.

• Rekstrarframlag ríkisins stendur tæplega undir þeirri lágmarksstarfsemi sem skilyrt 
hefur verið í gildandi samningi ásamt því að reka húsnæði og stóra lóð.

• Fastur rekstrarkostnaður vegna húsnæðis og lóðar nemur t.d. um 5 m.kr. og þar af 
er rafmagn til Ijósa og húshitunar rúmar 2 m.kr. Ef vel ætti að vera þyrfti síðan 4-5 
m.kr. árlega í viðhald á húsum á Skriðuklaustri.

• Sértekjumöguleikar eru nokkrir. Í fyrsta lagi ferðamannatengt, þ.e. meiri 
minjagripasala og hærri aðgangseyrir sem og auknar leigutekjur af veitingaaðstöðu, 
en þær eru veltutengdar. Í öðru lagi þjónustutekjur, þ.e. að stofnunin taki að sér 
aukin verkefni sem hún fær greitt fyrir. Í þriðja lagi verkefnatengdir styrkir sem 
byggjast á aukinni þátttöku stofnunarinnar í stærri verkefnum. Þessir 
sértekjumöguleikar byggjast annars vegar á fleiri heimsóknum ferðamanna, sem er 
raunhæft en kostar markaðssetningu, og hins vegar á fjölgun heilsársstarfsmanna.

• Umsjón með húsnæði stofnunarinnar hefur fram til þessa verið á herðum
forstöðumanns og kostnaður við viðhald tekinn af rekstrarfé. Skilvirkara fyrirkomulag 
ætti að fást með því að setja húsnæðið í umsjón Fasteigna ríkisins, að því gefnu að

I fjárframlög til að standa straum að leigugreiðslum til Fasteigna ríksins fáist, en verði
I ekki tekið af rekstrarframlagi stofnunarinnar.

Samskiptanet Gunnarsstofnunar

Hlutverk og stefna til framtíðar

Samkvæmt 2. gr. skipulagsskrárinnar er Stofnun Gunnars Gunnarssonar menningarstofnun sem 
starfar í anda gjafabréfs Gunnars Gunnarssonar skálds og Franziscu Gunnarsson eiginkonu hans, 
dags. 11. desember 1948. Með gjafabréfinu var jörðin Skriðuklaustur í Fljótsdal gefin íslenska 
ríkinu til ævarandi eignar og skal hún hagnýtt á þann hátt að til menningarauka horfi.

Hlutverk Stofnunar Gunnars Gunnarssonar er skv. skipulagsskrá sem tók gildi árið 2008:

♦  Að annast uppbyggingu og rekstur menningar- og fræðaseturs að Skriðuklaustri.

♦  Að stunda fræðastarfsemi á sviði hugvísinda og leggja rækt við bókmenntir með 
áherslu á ritverk og ævi Gunnars Gunnarssonar.

♦  Að reka dvalarstað fyrir lista- og fræðimenn og standa fyrir sýningum og öðrum 
listviðburðum.

♦  Að stuðla að atvinnuþróun á Austurlandi og efla rannsóknir á austfirskum fræðum.

♦  Að sinna alþjóðlegum menningartengslum og standa vörð um hugsjónir Gunnars.

Við stefnumótunina var ákveðið að nota margþætt hlutverk stofnunarinnar til að hluta niður 
verkefnamiðaða stefnu. Undir hvert hlutverk falla nokkur verkefni og er hvert þeirra skilgreint 
með stefnu, markmiði, vörðum, aðföngum, ábyrgð og tíma.

Auk verkefnamiðaðrar stefnu er stofnuninni hér sett stefna á ýmsum öðrum sviðum sem nær til 
allra hlutverka, eins og umhverfisstefna, kynningarstefna og starfsmannastefna.

SVÓT-greining

Til þess að fá betri mynd af stefnu stofnunarinnar til lengra tíma var Gunnarsstofnun og nánasta 
nágrenni greint af stjórn út frá styrkleika og veikleika, ógnunum og tækifærum. Hefur umrædd 
vinna nýst vel við mótun langtímastefnu. Greining á styrk, veikleika, ógnun og tækifærum 
Gunnarsstofnunar árið 2012. Nánari útlistun á þessari greiningu sem unnin var af stjórn og 
forstöðumanni er að finna í viðauka

ggjÓgnunp

Skriðuklaustur

Staðsetning}

Saganf

Klausturminjar|— | Fornleifarannsóknf
K laus tu rka f— | Mikilvægt markaðstækif
Nærumhverfi|— | Gott samstarf - fjölbreytt þjónustaf 

T^ikningar og heimildir|-
-|Gunnarshús|-

Byggingarsöguleg sérstaðaf
Mannauður
Gestaíbúð}

Jákvætt viðhorf stjórnvalda og almennings}
Gott samstarf við sveitarfélag og aðra aðila |-

Orðstír Gunnars og verk^
Margt órannsakað hjá GG — | Betra og betra aðgengi að frumgögnum}

Stórt tengslane ntleergontlenlin

I

Höfundarréttur
Staða Gunnarsstofnunar á 
Austurlandi — | Hlutlaus stofnun - óbundin sveitarfélögum

Gott samstarf við fjölskyldu
Góð upplýsingagjöf)— | Heimasíða o.fl.|-
Menningarsjóður GG

Skriðuklaustur|-

-| Staðsetningf 
-| Takmarkað húsrýmil-
-| Dýr rekstur húsnæðis|- 
-| Viðhaldsfrekt hús og umhvefl-

Fjárskortur} 
Takmarkaðar sértekjur|-
Fáir starfsmenn
Lítið nýtt sambönd við 
fræðastofnanir

Styrkur og veikleiki

Einn helsti styrkur Gunnarsstofnunar er Skriðuklaustur með byggingar sínar, sögu og þjónustu. En 
á sama tíma er Skriðuklaustur veikleiki þar sem mikill kostnaður fylgir rekstri og viðhaldi á 
staðnum. Staðurinn er nokkuð úr alfaraleið en nýtur um leið fagurs umhverfis og nágrennis við 
Vatnajökulsþjóðgarð og gestastofu hans. Frá því Gunnarsstofnun varð til hefur byggst upp mikil 
þekking, stórt tengslanet og gott samstarf við fjölda aðila sem er mikill styrkur fyrir stofnunina. 
Jafnframt hefur orðstír Gunnars vaxið á ný með útgáfu ævisagna og verk hans verið endurvakin 
með útgáfum auk þess sem aðgengi að frumgögnum hefur batnað. Helsti veikleiki Gunnars-

stofnunar er fjárskortur sem leiðir til færri starfsmanna og saman veldur það því að starfsemi 
stofnunarinnar hættir til að dragast saman vegna takmarkaðra sértekna og möguleika á að sækja 
þær.

j  Fjölgun ferðamanna (erlendra^ 

j Aukin ferðaþjónusta á nærsvæði |-

■| Safnkennsla/bókmenntir|-

jSamvinna við þjóðgarð|-
j  Skólaheimsóknir með víðtæka kennslu]-

- |~Minjasvæðið|-

j Minjagripir í samvinnu við Þjóðminjasafn]-

j  Klasasamstarf á nærsvæðTj-  
j Vaxandi áhugi á GG og verkum hans~|-

\ Erfitt nema með öðrum heilsársstarfsmanni

\ Aukin útgáfa og auknar

Möguleikar á norrænum og 
evrópskum styrkjum

i---------------------------- 11— Vinna með höfundarrétt GG [\ Rafræn sem prentuð^ 1-----------------------------------------1

j  Stofnun Menningarsjóðs GG~|-

jGrýluverkefnið— | Aukin umsvif á Skriðuklaustri og viðbygging |-

föanmörk]-) ,--------------------,
i—  ---------------------------------------------------------------- 1 |----------------1 — Alþjóðlegar tengingar [\ Höger|— | ÞýskalandP 1----------------------------------1

\ Verkefni við stofnunina/gestaíbúð|-

—| Sambönd við fræðastofnanir og háskólaj-
jTengjast háskólaverkefnum í meira mæli|-

jTengja betur saman íbúð/sjóð/verkefnil- 

jSpurning um aðgengi að gögnum]-

j Fækkun íslenskra gesta|- 

jSamdráttur í opinberum framlögum^—| Efnahagsástand|- 

j~MÍnna fé í menningarverkefni|-

j  Látinn höfundur|-

Raunlækkun framlaga - minna ® — I Rekstur Skriðuklausturs[- 
viðhalds og umhverfis

j Hætta á einangrun]— | Aukin umsvif en færri starfsmenn|-

Tækifæri og ógnun

Tækifæri Gunnarsstofnunar felast í frekari uppbyggingu á Skriðuklaustri sem á að leiða til aukinna 
sértekna með fjölgun ferðamanna. Gunnarhúss, klausturminjar, umhverfið og þjónustan skapa 
upplifun sem gestir kunna að meta. Ætla má að ferðamannastraumur vaxi á næstu árum, ekki síst 
vetrarferðamennska tengd austfirskum öræfum og Vatnajökulsþjóðgarði. Þetta mun gefa kost á að 
lengja opnunartíma. Útgáfa og vinna með höfundarrétt Gunnars vegur einnig þungt. Möguleikar 
til að afla styrkja með verkefnum á þeim sviðum þar sem Gunnarsstofnun lætur til sín taka eru 
miklir en krefjast markvissrar og mikillar vinnu. Helsta ógnunin er efnahagsástandið þar sem það 
hefur áhrif bæði á framlög til stofnunarinnar, styrki og sértekjur af ferðamönnum. Og vegna 
fækkunar starfsmanna í kjölfar samdráttar í rekstri stofnunarinnar leiða aukin umsvif aðeins til 
þess að allur tími starfsmanna fer í rekstur og forgangsmál í starfsemi. Það getur leitt til 
einangrunar starfsfólks og stofnunar þar sem ekki er tími fyrir samstarfsverkefni eða nýsköpun 
sem ella gefur færi á sértekjum.

Verkefnasniðin og aðgerðamiðuð stefna 2013-2022

1. Gunnarsstofnun leggur rækt við bókmenntir með áherslu á ritverk og ævi Gunnars

1.1 Höfundarréttur Gunnars

STEFNA

Afkomendur Gunnars Gunnarssonar hafa falið Gunnarsstofnun handhöfn höfundarréttar á 
öllum verkum til ársins 2017. Stofnunin mun til samræmis við það samkomulag vinna að 
útgáfu á verkum skáldsins á Íslandi sem erlendis og stuðla eftir föngum að gerð leikverka og 
kvikmynda. Unnið verði samkvæmt útgáfuáætlun sem gerð var í mars 2011 og reynt að fá forlög 
til að gefa út valin verk skáldsins. Jafnframt verði kannað með rafrænan aðgang að þeim 
verkum sem ekki eru talin vænleg til útgáfu.

MARKMIÐ

♦  Að halda verkum Gunnars að lesendum og koma völdum verkum í útgáfu.

♦  Að tryggja opinn aðgang að minna lesnum verkum eftir Gunnar á netinu.

VÖRÐUR

♦  Útgáfuáætlun liggur fyrir og hún er endurskoðuð árlega í samræmi við árangur og 
nýjar áherslur.

♦  Leita þarf styrkja fyrir útgáfuverkefni.

♦  Gera samninga við aðila sem bjóða rafrænar skannnanir á bókum Gunnars á netinu.

♦  Opna aðgengi að völdum verkum að höfðu samráði við sérfróða og vekja athygli á því.

♦  Ferðir á bókamessur og útgáfa kynningarefnis.

AÐFÖNG

♦  Samningar við forlög.

♦  Samstarf um rafrænt aðgengi að verkum.

ÁBYRGÐ

♦  Gunnarsstofnun -  forstöðumaður.

♦  Umboðsmaður í Kaupmannahöfn.

♦  Stjórn Gunnarsstofnunar.

TÍMI

♦  Ná undirrituðum erlendum samningum 2013 og árlega upp frá því.

♦  Opna aðgengi að bókum á netinu með markvissum hætti 2015.

UPPLÝSINGAGJÖF

♦  Stjórn Gunnarsstofnunar upplýst og aflað samþykkis hennar fyrir útgáfum.

♦  Öll útgáfa verði kynnt sem kostur er í fjölmiðlum.

1.2 Útgáfa

STEFNA

Gunnarsstofnun standi fyrir smærri útgáfuverkefnum tengdum Gunnari. Dæmi um slíkt væri: 
safn teikninga og ljósmynda af skáldinu ásamt tilvitnunum; safn ritgerða um Gunnar eða eftir 
Gunnar; gjafaútgáfu á myndskreytingum úr verkum skáldsins; ljóðasafn og fleygar setningar.

MARKMIÐ

♦  Að auka sýnileika Gunnars og vekja athygli á verkum hans.

♦  Að sýna nýjar hliðar á Gunnari, t.d. ritgerðir og ljóð.

♦  Að hafa gjafavöru og vandaða minjagripi til sölu á Skriðuklaustri.

VÖRÐUR

♦  Útbúa ítarlega hugmyndalista um hugsanlegar útgáfur með tilheyrandi 
fjárhagsáætlunum til að hægt sé að sækja um styrki, t.d. til skólaútgáfna.

♦  Leita styrkja og útgefenda.

♦  Vinna efnið með sérfræðingum eða nemum.

♦  Gefa út ritin og kanna kosti þess að hafa þau bara rafræn.

AÐFÖNG

♦  Efni í bækurnar.

♦  Fjármagn til að kosta útgáfur.

ÁBYRGÐ

♦  Gunnarsstofnun -  forstöðumaður.

♦  Sérfræðingar í verkum Gunnars.

TÍMI

♦  Hugmyndalistar og áætlanir verði unnar 2014.

♦  Fyrsta útgáfa 2015.

UPPLÝSINGAGJÖF

♦  Stjórn Gst. upplýst og aflað samþykkis hennar fyrir útgáfum að höfðu samráði við 
fjölskyldu skáldsins.

♦  Öll útgáfa verði kynnt sem kostur er í fjölmiðlum.

1.3 Sýningar um Gunnar

STEFNA

Stofnunin búi til almenna sýningu um Gunnar sem geti flakkað um bæði hérlendis og erlendis. 
Einnig er við hæfi að stofnunin standi fyrir sýningum og viðburðum um skáldið eða stuðli að 
slíku, hvort sem er á Skriðuklaustri eða annars staðar á ári hverju.

MARKMIÐ

♦  Að auka sýnileika Gunnars og vekja athygli á verkum hans og ævi.

♦  Að eiga til sýningu og viðburði sem geta tengst útgáfu á verkum Gunnars.

♦  Að stuðla að skapandi starfi byggðu á verkum Gunnars hjá listamönnum.

VÖRÐUR

♦  Vinna hugmyndaramma að almennri sýningu með sýningarhönnuði og gera 
fjárhagsáætlun.

♦  Leita styrkja fyrir almenna sýningu.

♦  Vinna sýninguna og leita að sýningarstöðum, t.d. bókasöfn, bókmenntasöfn og 
sendiráð.

♦  Gera hugmyndalista varðandi sýningar og viðburði.

♦  Leita eftir samstarfi við listamenn og fleiri í skapandi greinum.

AÐFÖNG

♦  Fjármagn í almenna sýningu, a.m.k. 2 m.kr.

♦  Nýta tæknilausnir eins og spjaldtölvur sem mest og fá sérfræðinga í það.

♦  Hugmyndaríkir hönnuðir til að koma með nýjungar í framsetningu.

♦  Fjármagn til að styðja listamenn til sköpunar út frá verkum Gunnars.

ÁBYRGÐ

♦  Gunnarsstofnun -  forstöðumaður.

♦  Sýningarhönnuður fyrir almenna sýningu.

♦  Listamenn sem ráðast í verkefni.

TÍMI

♦  Hugmyndarammi og fjárhagsáætlun verði tilbúin 2013.

♦  Fyrsta sýning opnuð 2014.

UPPLÝSINGAGJÖF

♦  Stjórn Gst. og samstarfsaðilar fái upplýsingar um stöðu verkefnis að vori hvert ár.

♦  Markviss kynning á verkefnum í fjölmiðlum.

1.4 Gagnagrunnur um Gunnar

STEFNA

Gunnarsstofnun vinni að gerð venslaðs gagnagrunns um Gunnar í samvinnu við 
Landsbókasafn Íslands -  Háskólabókasafn sem á að leiða til þess að rannsóknir á Gunnari 
aukist með betra aðgengi að frumgögnum og heimildum. Lbs-Hbs hefur nýverið tekið í notkun 
þær tæknilausnir sem fram að þessu hefur skort til að geta skráð myndir, úrklippur og önnur 
gögn inn í sama gagnagrunn.

MARKMIÐ

♦  Að gera aðgengilegar á netinu allar skrár yfir frumgögn, ljósmyndasafn, úrklippur, 
bækur og útgefið efnið Gunnars í vensluðum gagnagrunni sem allir hafa aðgang að.

♦  Að sem mest af frumgögnum verði einnig aðgengilegt með tímanum.

VÖRÐUR

♦  Gst. og Lbs-Hbs vinni áfram saman við gagnagrunninn og fjármögnun þeirrar vinnu.

♦  Gst. skrái ljósmyndasafn inn í gagnagrunn Lbs-Hbs um leið og sá tæknimöguleiki er 
fyrir hendi.

♦  Gst. ljúki við skönnun og skráningu á úrklippusafni Gunnars og komi þeim skrám og 
myndum inn í gagnagrunn hjá Lbs-Hbs.

AÐFÖNG

♦  Fjármagn til að vinna við skráningar hjá Gst. yfir veturinn.

♦  Möguleiki á fjármagni gegnum Vinnumálastofnun.

♦  Tæknilegar lausnir hjá Lbs-Hbs.

♦  Framhald á samstarfi við Lbs-Hbs.

ÁBYRGÐ

♦  Gunnarsstofnun -  forstöðumaður.

♦  Lbs-Hbs -  varðveislusvið.

TÍMI

♦  Skráningarvinnu ljúki 2016.

♦  Gagnagrunnurinn verði tilbúinn 2017.

UPPLÝSINGAGJÖF

♦  Stjórn Gst. og samstarfsaðilar fái upplýsingar um stöðu verkefnis að hvert vor.

♦  Athygli vakin á verkefninu í fjölmiðlum þegar við á.

Lom ber spilaður í stássstofunm . Fjölm enm  í borðstofunm  hjá Klausturkaffi. Frímerki um  Skriðuklaustur hið forna.

1.5 Bóka- og bókfræðiskrá

STEFNA

Stofnunin fylgi eftir verkefni sem hafin var vinna við fyrir mörgum árum, þ.e. að gera ítarlega 
bóka- og bókfræðiskrá yfir verk og skrif Gunnars, auk skrifa um hann.

MARKMIÐ

♦  Að gera bóka- og bókfræðiskrá um Gunnar aðgengilega á netinu og helst að tengja hana 
venslað við gagnagrunninn.

VÖRÐUR

♦  Gst. leiti eftir samstarfi við HÍ og Lbs-Hbs um að þetta verkefni verði unnið, t.d. sem 
verkefni í bókasafnsfræði.

AÐFÖNG

♦  Fjármagn til að vinna verkefnið.

♦  Möguleiki hjá Nýsköpunarsjóði námsmanna.

♦  Grunnupplýsingar hjá Lbs-Hbs.

ÁBYRGÐ

♦  Gunnarsstofnun -  forstöðumaður.

♦  Lbs-Hbs.

♦  HÍ -  bókasafnsfræði.

♦  Stjórnarmenn Gst.

TÍMI

♦  Verkefninu verði ýtt úr vör 2014.

♦  Skráin verði tilbúinn 2016 um leið og gagnagrunnur.

UPPLÝSINGAGJÖF

♦  Stjórn Gst. og samstarfsaðilar fái upplýsingar um stöðu verkefnis að vori hvert ár

♦  Vakin verði athygli á verkefninu í fjölmiðlum og hlutar þess gerðir sýnilegir á vef 
Gunnarsstofnunar.

1.6 Söfnun bóka, minja og heimilda

STEFNA

Gunnarsstofnun vinni að söfnun á öllum útgáfum af verkum Gunnars til að eiga á 
Skriðuklaustri. Þessari söfnun verði mörkuð stefna og horft til þess að inn í heimildasafnið 
komi einnig ljósmyndir af myndskreytingum Gunnars yngri, fjölskyldusögur og munnlegar 
heimildir um Gunnar og Franziscu. Einnig verði mörkuð stefna um söfnun og skráningu muna 
sem tengjast skáldinu og nauðsynlegt er að varðveita eða sýna.

MARKMIÐ

♦  Að heildstætt heimildasafn um Gunnar verði til á Skriðuklaustri.

♦  Að munir sem tengjast lífi Gunnars og Franziscu verði skráðir.

♦  Að listaverk sem tengjast fjölskyldunni verði skráð og ljósmynduð.

♦  Að munnlegar heimildir um skáldið og fjölskyldu varðveitist.

VÖRÐUR

♦

♦

♦

♦

♦

♦

♦

AÐFÖNG

♦  Fjármagn til kaupa og til verkefna.

♦  Fjármagn til að bæta sýningar- og geymsluaðstöðu.

♦  Samstarf við söfn varðandi sérfræðiráðgjöf.

♦  Sérfræðiráðgjöf vegna rýmis á Skriðuklaustri.

ÁBYRGÐ

♦  Gunnarsstofnun -  forstöðumaður.

TÍMI

♦  Hefja markvissa söfnun munnlegra heimilda 2014.

♦  Vinna á hverju ári að skráningu og söfnun.

♦  Koma á skilvirkri aðfangaskrá 2014.

♦  Koma upp eldtraustri geymslu fyrir 2016.

♦  Taka á móti þjóðdeildarbókum fyrir árslok 2014.

UPPLÝSINGAGJÖF

♦  Fjölskylda skáldsins og stjórn Gunnarsstofnunar.

Marka ákveðna fjármuni á hverju ári til kaupa á verkum Gunnars.

Halda áfram skráningu á bókum í Gegni í samstarfi við aðrar stofnanir á Austurlandi. 

Skrá alla muni sem staðnum berast.

Koma upp góðu sýningarrými og góðu geymslurými (þarfagreining viðbyggingar). 

Taka á móti bókum þeim sem tilheyrðu Gunnari og eru í þjóðdeild Lbs-Hbs. 

Ljósmyndun á öllum myndskreytingum Gunnars yngri og fleiri verkum.

Söfnun munnlegar heimilda, viðtöl við afkomendur og aðra.

Krossasýning Jón s G eirs á K laustri v orið 2013. Frá útgáfu A ðventu í M oskvu haustið 2013. Pétur Eggertz les úr A ðventu á söguslóðum.

1.7 Dagskrár, málþing og viðburðir

STEFNA

Stofnunin efni til fjölbreyttra bókmenntatengdra viðburða jafnt á Skriðuklaustri sem annars 
staðar, ein sér eða í samstarfi við aðra. Ekki á eingöngu að horfa á Gunnar Gunnarsson í þessu 
sambandi heldur að reyna að flétta saman samtímabókmenntum og eldri höfundum þannig að 
sem flestir aldurshópar fái eitthvað við sitt hæfi frá stofnuninni. Horft verði sérstaklega til þess 
að tengjast skólum og hafa til reiðu efni eða viðburði fyrir þá.

MARKMIÐ

♦  Að auka sýnileika Gunnars og vekja athygli á verkum hans.

♦  Að gera stofnunina málsmetandi í bókmenntafræðslu og umræðu.

♦  Að auka samstarf stofnunarinnar við aðrar stofnanir á landinu.

VÖRÐUR

♦  Koma á eða styrkja í sessi fasta viðburði af þessum toga.

♦  Huga sérstaklega að austfirskum höfundum.

♦  Velja þær stofnanir sem hafa á samstarf við.

♦  Standa fyrir viðburðum, s.s. á Klaustri, í menntastofnunum og hjá eldri borgurum.

♦  Vinna með þau gögn sem stofnunin á í dag, t.d. ljósmyndasafn.

♦  Búa til námsefni fyrir mismunandi aldurshópa.

AÐFÖNG

♦  Fjármagn til að kosta viðburði.

♦  Samstarf við aðra aðila.

ÁBYRGÐ

♦  Gunnarsstofnun -  forstöðumaður.

♦  Stjórn Gst. með sín sambönd.

TÍMI

♦  Ár hvert efnt til viðburða

♦  Fastari skorður komnar á samstarf 2014 með áætlun.

UPPLÝSINGAGJÖF

♦  Eftir verkefnum og aðkomu að þeim.

1.8 Hugsjónir Gunnars

STEFNA

Gunnarsstofnun beiti sér fyrir framgangi ýmissa hugsjóna Gunnars Gunnarssonar, s.s. eflingu 
Austurlands, norrænu samstarfi og aðstoð við unga rithöfunda og listamenn.

MARKMIÐ

♦  Að halda minningu Gunnars á lofti með því að vinna í anda hugsjóna hans.

♦  Að styrkja Gunnarsstofnun í sessi sem öfluga stofnun sem starfar í minningu Gunnars.

VÖRÐUR

♦  Búinn verði til listi yfir verkefni sem falla undir hugsjónir Gunnars.

♦  Stofnunin sinni austfirsku samstarfi sem kostur er.

♦  Reynt verði að styrkja unga höfunda og listamenn með dvöl í íbúð eða öðrum hætti.

♦  Hugsjóninni um norræna samvinnu haldið á lofti með kynningu á skandinavisma á 
heimasíðu. Athuga hvort hægt væri í samvinnu við Norræna félagið og fleiri aðila að 
halda málþing um norræna samvinnu í nútímanum, og eitt (inngangserindi) gæti verið: 
Gunnar og skandinavisminn.

AÐFÖNG

♦  Greining á hugsjónum Gunnars (rannsókn/doktorsritgerð).

ÁBYRGÐ

♦  Gunnarsstofnun -  forstöðumaður.

♦  Stjórn stofnunarinnar.

TÍMI

♦  Listi yfir hugsjónaverkefni verði tilbúinn 2014.

♦  Ítarleg grein um skandinavisma Gunnars verði komin á heimasíðu 2015 og þeim 
upplýsingum komið inn á Wikipediu og fleiri miðla.

♦  Málþing um hugsjónir Gunnars verði haldið 2019 (130 ár frá fæðingu).

UPPLÝSINGAGJÖF

♦  Stjórn stofnunarinnar þarf að fjalla um og samþykkja greiningu á hugsjónum.

♦  Miðlar nýtist til að koma öllu á framfæri sem lýtur að þessu.

3 1



S t o f n u n  G u n n a r s  G u n n a r s s o n a r S t e f n a  2 0 1 3  -  2 0 2 2

2. Fræðastarfsemi á sviði hugvísinda og efling rannsókna á austfirskum fræðum

2.1 Stefna um fræðastarfsemi

STEFNA

Stofnunin marki sér stefnu varðandi fræðastarf á sviði hugvísinda og leiti samstarfs við 
stofnaðila og fleiri í tengslum við það. Sérstök áhersla verði lögð á hvernig stofnunin geti eflt 
rannsóknir á austfirskum fræðum í samstarfi við aðrar stofnanir og skóla á Austurlandi. 
Jafnframt verði tekið til athugunar að á Skriðuklaustri verði miðstöð klausturrannsókna á 
Íslandi og það tekið með í þarfagreiningu vegna viðbyggingar.

MARKMIÐ

♦  Að til verði stefna sem hægt verði að vinna eftir sem byggi þá fyrst og fremst á Gunnari 
og klausturminjum.

♦  Að mótað verði samstarf sem geti aflað verkefna og styrkja.

♦  Að tengja Gunnarsstofnun betur við fræðasamfélagið, s.s. Háskóla Íslands, Árnastofnun 
og aðra stofnaðila.

♦  Að þessi stefna verði unnin í samhengi við hugmyndir um aðstöðu og viðbyggingar á 
Skriðuklaustri.

VÖRÐUR

♦  Að útbúa raunhæfa og aðgerðamiðaða áætlun um fræðastarf.

♦  Að setja saman fjármögnunarleiðir um slíka starfsemi.

♦  Að kynna slíka áætlun fyrir samstarfsaðilum.

AÐFÖNG

♦  Vinnustundir hjá stjórnarmönnum.

♦  Viðræður við stofnanir og skóla.

♦  Könnun á tengslanetum innlendum og erlendum.

ÁBYRGÐ

♦  Gunnarsstofnun -  forstöðumaður.

♦  Stjórnarmenn Gst. og fulltrúar stofnaðila.

TÍMI

♦  Stefnan verði til fyrir haust 2014.

UPPLÝSINGAGJÖF

♦  Upplýsa þarf og ræða við fræðasamfélag hugvísinda og fræðasamfélag á Austurlandi.

3. Uppbygging og rekstur menningar- og fræðaseturs

3.1 Gunnarshús og umhverfi þess

STEFNA

Gunnarshús er hjartað í starfsemi Gunnarsstofnunar, staður andríkis og innblásturs. Tryggja 
þarf að viðhaldi hússins sé aldrei ábótavant og farið sé eftir þeim skilmálum sem friðun 
hússins fylgja. Allt nánasta umhverfi verður að vera snyrtilegt og undirstrika herragarðsímynd 
staðarins. Vinna þarf samkvæmt skipulagi að gróðursetningum og öðrum framkvæmdum á 
staðnum. Unnin verði áætlun um risið og viðbyggingar og aðrar framkvæmdir á grundvelli 
þarfagreiningar sem taki tillit til stefnu og áætlana um fræðastarf og rannsóknir á staðnum.

MARKMIÐ

♦  Að Gunnarhúsi sé viðhaldið sem skyldi og fjármagn til endurbóta nægt.

♦  Að byggingarlist Gunnarshúss sé haldið á lofti og gerð góð skil.

♦  Að umhverfi Gunnarshúss sé til fyrirmyndar og aðrar byggingar hafi hlutverk.

♦  Að unnið verði upplýsingaefni um bæði Gunnarshúsin á Íslandi og aðra staði sem
tengjast Gunnari Gunnarssyni.

VÖRÐUR

♦  Semja við yfirvöld um fast fjármagn til viðhalds og endurbóta.

♦  Tryggja ákveðið rekstrarfé í að halda umhverfi snyrtilegu.

♦  Gefa út fræðslutengt efni um húsið (75 ára afmæli 2014).

♦  Halda málþing um bæði Gunnarshúsin með fagfyrirlestrum.

♦  Kanna möguleika á og setja saman áætlun um risið og viðbyggingar og fjármögnum.

♦  Taka ákvarðanir um aðrar byggingar (hlöðu og skála).

AÐFÖNG

♦  Samningar við eigendur hússins, ríkið.

♦  Samstarf við Minjastofnun Íslands.

♦  Sérfræðiráðgjöf arkitekta og hönnuða.

ÁBYRGÐ

♦  Gunnarsstofnun -  forstöðumaður og stjórn.

♦  Minjastofnun Íslands.

TÍMI

♦  Ná samningum um eignirnar fyrir árslok 2013.

♦  Hefja hugmyndavinnu með Minjastofnun Íslands um risið og viðbyggingar 2014.

♦  Gefa út fræðslurit um húsið 2014 á 75 ára afmæli þess.

♦  Áætlanir um risið og viðbyggingar verði tilbúnar 2015.

UPPLÝSINGAGJÖF

♦  Víðtæk eftir því sem verkefnum miðar.

3.2 Klaustursagan

STEFNA

Stofnunin haldi á lofti sögu staðarins, hafi umsjón og eftirlit með klausturminjasvæði og geri 
samninga þar um við yfirvöld. Byggja upp klausturgarð með vísun í þann sem var fyrir 500 
árum en rækta nytjajurtir sem nýta má til matargerðar á staðnum.

MARKMIÐ

♦  Að vera til fyrirmyndar við varðveislu fornminja og fræðslu um fortíðina.

♦  Að styrkja ímynd Skriðuklausturs sem mikilvægs ferðamannastaðar.

♦  Að auðga fræða- og fræðslugildi staðarins með klaustursögunni.

♦  Að styðja við sjálfbærni og góða nýtingu með ræktun á staðnum.

VÖRÐUR

♦  Semja við yfirvöld um ákveðið fjármagn til viðhalds minjasvæðis.

♦  Gera aðgerðatengda áætlun sem taki mið af verndaráætlun minjasvæðis.

♦  Gefa út kynningar- og fræðslutengt efni um klaustrið og klausturminjarnar í samráði 
við Minjastofnun Íslands.

♦  Ná samkomulagi við Þjóðminjasafn um gerð minjagripa í tengslum við klaustrið.

♦  Halda hátíð einu sinni á ári eða annað hvert ár, helgaða klaustrinu.

♦  Taka tillit til klaustursögunnar við gerð stefnu um fræðastarfsemi.

♦  Tengja sögu klaustursins inn í umhverfið, minnismerki um Sesselju o.fl.

AÐFÖNG

♦  Samningar við yfirvöld fornminja.

♦  Samningar við ríkisvaldið um fjármagn.

♦  Styrkjaleit vegna útgáfu og annars.

ÁBYRGÐ

♦  Gunnarsstofnun -  forstöðumaður.

♦  Skriðuklaustursrannsóknir meðan það félag lifir (2013/2014).

TÍMI

♦  Verndaráætlun var undirrituð með Fornleifavernd 2012.

♦  Svæðið var gert aðgengilegt sumarið 2012.

♦  Fræðsluefni fyrir börn komi út veturinn 2013-2014.

♦  Framtíðarskipulag og gott aðgengi fyrir alla komið 2015.

UPPLÝSINGAGJÖF

♦  Víðtæk eftir því sem verkefnum miðar.

3.3 Samstarf á staðnum -  Skriðuklausturstorfan

STEFNA

Stofnunin verði leiðandi aðili í því að skipuleggja Skriðuklausturstorfuna sem góða heild og 
sjái til þess að allir aðilar sem þar koma að málum hafi sömu sýn á framtíðina og vinni 
samkvæmt því.

MARKMIÐ

♦  Að Gunnarshús haldi sinni stöðu sem miðpunktur og táknmynd staðarins en fjölbreytt 
þjónusta og aðstaða byggist upp á torfunni.

♦  Að Skriðuklausturstorfan sé hluti af stærri heild, tengist inn í Valþjófsstað og út að 
Hengifossi.

♦  Að Skriðuklaustur eflist sem mikilvægur ferðamannastaður (kjarnastaður) með 
fjölbreytta þjónustu.

♦  Að staðurinn verði fyrirmynd um það hvernig menning, náttúra, saga og búskapur geti 
farið saman.

♦  Að starfsemi á staðnum fái gæðavottun (Vakinn).

♦  Að horft verði sérstaklega til klaustursögunnar, s.s. gamalla þjóðleiða.

♦  Að Skriðuklaustur verði staður þar sem gesti eyði heilum degi og njóti gestrisni.

♦  Að veitingarekstur í Gunnarshúsi haldi áfram að dafna í sátt við verndargildi hússins.

VÖRÐUR

♦  Halda áfram þeirri vinnu sem hafin var 2010 með samræðum allra aðila.

♦  Ljúka við aðgerðamiðaða áætlun og skipulag sem tekur til stíga o.fl. frá fjalli að ám.

♦  Hefja vinnu eftir slíkri áætlun.

AÐFÖNG

♦  Vinnufundir með torfuhópnum.

ÁBYRGÐ

♦  Gunnarsstofnun -  forstöðumaður.

♦  Nágrannar á torfunni.

TÍMI

♦  Vinna við þetta er þegar hafin.

♦  Framtíðarsýn og áætlun verði samþykkt 2014 af öllum aðilum.

♦  Unnið verði í vottunarmálum 2013-2014 (Vakinn).

♦  Markviss vinna við gerð stíga og annað hefjist 2015.

♦  Stefnt að því að 2022 verði öll torfan orðin að einni stórri heild með margskonar 
afþreyingu, þjónustu, gönguleiðum o.fl.

UPPLÝSINGAGJÖF

♦  Víðtæk eftir því sem verkefnum miðar.

Sagnálfar og gaulálfar á G rýlugleði. A fhjúpun listaverks í  Fantasy Island.

3.4 Sýningar og listviðburðir

STEFNA

Gunnarsstofnun standi fyrir fjölbreyttum sýningum og listviðburðum á Skriðuklaustri og sé í 
samstarfi við aðra aðila þegar slíkt við á.

MARKMIÐ

♦  Að hafa allt eitthvað nýtt að sjá á Skriðuklaustri.

♦  Að efla tengsl Skriðuklausturs í menningarstarfi.

♦  Að gefa gestum Klaustursins færi á að sýna verk sín.

♦  Að viðhalda ímynd Skriðuklausturs sem menningarseturs.

♦  Að nýta rými á Skriðuklaustri til sýninga í tengslum við Gunnar og önnur verkefni sem 
stofnunin stendur fyrir.

VÖRÐUR

♦  Setja upp 5 ára áætlun sem taki til smærri sem stærri viðburða og sýninga.

♦  Marka stefnu um nýtingu á galleríinu og kanna kosti þess að fá listrænan stjórnanda að 
skipulagi á sýningum.

♦  Kanna möguleika á útilistaverkum eða listsýningum.

♦  Leita eftir föstu samstarfi við fyrirtæki um að fjármagna sýningar.

AÐFÖNG

♦  Ráðgjöf sérfræðinga.

ÁBYRGÐ

♦  Forstöðumaður Gunnarsstofnunar.

♦  Stjórn Gunnarsstofnunar.

TÍMI

♦  5 ára áætlun tilbúin í árslok 2014.

♦  Stefna og ákvarðanir varðandi sýningar liggi fyrir áður.

UPPLÝSINGAGJÖF

♦  Víðtæk eftir því sem verkefnum miðar.

3.5 Gestaíbúðin Klaustrið

STEFNA

Gunnarsstofnun reki gestaíbúðina Klaustrið í Gunnarshúsi og bjóði í hana innlendum sem 
erlendum lista- og fræðimönnum sem vinna að metnaðarfullum verkefnum. Áhersla verði lögð 
á verkefni sem tengjast GG, bókmenntum og austfirskum menningararfi.

MARKMIÐ

♦  Að Klaustrið sé vel kynnt á alþjóðlegum vettvangi gestaíbúða.

♦  Að gestaíbúðin sé snyrtileg og gestum búin góð aðstaða til starfa sinna sem kostur er.

♦  Að koma á hópi sérfræðinga sem leitað er álits hjá vegna umsókna.

♦  Að koma á fót sjóði sem kemur til móts við ferðakostnað gesta.

♦  Að byggja upp í netheimum samræðuvef gesta Klaustursins.

♦  Að kanna kosti þess að reka fleiri gestaíbúðir í tengslum við þarfagreiningu fyrir 
viðbyggingar.

♦  Að kanna möguleika á fleiri gestaíbúðum í samstarfi við ferðaþjónustu.

♦  Að gestir Klaustursins eigi auðvelt með að tengjast nærsamfélaginu ef þeir kjósa.

VÖRÐUR

♦  Skoða hvernig íbúðin er kynnt í netheimum og passa uppfærslur.

♦  Gera úttekt á íbúðinni og því sem mætti bæta í henni og annarri aðstöðu.

♦  Velja í hóp álitsgjafa fyrir umsóknarferli 2014.

♦  Skerpa kríteríu og allar upplýsingar á netinu um Klaustrið.

♦  Koma upp rafrænum umsóknagrunni gegnum heimasíðuna.

♦  Viðhalda og auka fjölda þeirra fyrrum gesta sem eru á Facebook Klaustursins.

♦  Þarfagreining vegna viðbygginga.

AÐFÖNG

♦  Aðstoð hönnuðar vegna úttektar.

♦  Sérfræðingar til álitsgjafar vegna umsókna.

ÁBYRGÐ

♦  Forstöðumaður Gunnarsstofnunar.

♦  Stjórn Gunnarsstofnunar.

TÍMI

♦  Áætlun um endurbætur á aðstöðu liggi fyrir 2014.

♦  Álitsgjafar verði tilbúnir fyrir umsóknarferlið 2014.

♦  Skörp kritería verði kynnt á endurbættum Klaustursvef fyrir mars 2014.

UPPLÝSINGAGJÖF

♦  Efla kynningu á íbúðinni innanlands og styrkja vefinn.

4. Gunnarsstofnun stuðlar að atvinnuþróun á Austurlandi

4.1 Menningarstarf

STEFNA

Stofnunin taki virkan þátt í menningarsamstarfi á Austurlandi og taki að sér að leiða þar 
ákveðin verkefni og verði í öflugu samstarfi við aðra aðila, s.s. Austurbrú, söfn og 
menningarmiðstöðvar. Sérstök áhersla verði lögð á verkefni sem geta leitt til fjölgunar starfa á 
sviði menningar og skapandi greina.

MARKMIÐ

♦  Að efla menningarsamstarf og stuðla með því að fjölgun starfa.

♦  Að vera leiðandi aðili í metnaðarfullum verkefnum sem sækja fjármagn til erlendra sem 
innlendra aðila.

♦  Að taka að sér menningarverkefni fyrir Fljótsdalshrepp, Fljótsdalshérað o.fl.

VÖRÐUR

♦  Skilgreint samstarf verði tekið upp við aðila á svæðinu.

♦  Settur verði saman forgangsraðaður listi yfir menningarverkefni þar sem skilgreindir 
eru m.a. samstarfsaðilar og möguleikar á fjármögnun. Þessi listi verði endurskoðaður 
árlega.

AÐFÖNG

♦  Samstarf við aðila á svæðinu.

♦  Tími og fjármagn til að sækja fundi og ráðstefnur.

♦  Verkefnastyrkir.

ÁBYRGÐ

♦  Gunnarsstofnun -  forstöðumaður.

♦  Annað starfsfólk.

♦  Samstarfsaðilar.

TÍMI

♦  Verkefnalisti verði tilbúinn 2015.

♦  Skilgreint samstarf við valda aðila verði komið á 2016.

UPPLÝSINGAGJÖF

♦  Stjórn stofnunarinnar þarf að samþykkja stærri samstarfsverkefni.

♦  Kynna þarf allt samstarf sem kostur er í fjölmiðlum.

4.2 Ferðaþjónusta

STEFNA

Gunnarsstofnun, sem forsvarsaðili eins af fjölsóttustu ferðamannastöðum Austurlands, sé 
virkur aðili í samstarfi í ferðaþjónustu og leggi sérstaka áherslu á sögu- og menningarferða- 
þjónustu sem og klasasamstarf á Upphéraði.

MARKMIÐ

♦  Að vera sýnileg sem aðili í samstarfi um ferðaþjónustu.

♦  Að vera leiðandi í þróun sögu- og menningarferðaþjónustu.

♦  Að horfa til tækninýjunga til að bæta þjónustu við ferðamenn.

♦  Að aðstoða minni aðila á Austurlandi í söguferðaþjónustu við verkefni.

♦  Að taka þátt í samstarfi á landsvísu, s.s. Samtökum um söguferðaþjónustu.

♦  Að leiða klasasamstarf í ferðaþjónustu á Upphéraði.

♦  Að taka að sér verkefni og veita ráðgjöf á sviði menningarferðaþjónustu.

♦  Að taka þátt í starfi til að lengja ferðamannatímann auka vetrarferðamennsku.

♦  Að vinna náið með Klausturkaffi til að efla góða ímynd Skriðuklausturs.

VÖRÐUR

♦  Tryggja samstarf á Upphéraði til lengri tíma og hvetja til stefnumótunar.

♦  Efla samstarf við einkaaðila í gistirekstri á nærsvæði, t.d. vegna ráðstefnuhalds.

♦  Skilgreina það samstarf sem stofnunin hefur tekið þátt í og stefnir á að vera þátttakandi 
í og gera það sýnilegt á heimasíðu og víðar.

♦  Búa til eða taka þátt í tæknimiðuðum verkefnum, s.s. leiðsögn í snjallsíma.

AÐFÖNG

♦  Gott samstarf við aðila á nærsvæði.

♦  Tími og fjármagn til að sækja fundi og ráðstefnur.

♦  Verkefnastyrkir.

ÁBYRGÐ

♦  Gunnarsstofnun -  forstöðumaður.

♦  Annað starfsfólk.

♦  Samstarfsaðilar.

TÍMI

♦  Listi yfir skilgreint samstarf nú og í framtíðinni verði til 2013.

♦  5 ára samstarf á Upphéraði verði staðfest 2014.

♦  Stofnunin verði orðinn þátttakandi í a.m.k. tveimur tækniverkefnum 2015.

UPPLÝSINGAGJÖF

♦  Stjórn stofnunarinnar þarf að samþykkja stærri samstarfsverkefni.

♦  Kynna þarf allt samstarf sem kostur er í fjölmiðlum.

5. Gunnarsstofnun sinnir alþjóðlegum menningartengslum

5.1 Alþjóðleg menningartengsl

STEFNA

Gunnarsstofnun vinni markvisst að því að efla sín alþjóðlegu menningartengsl sem hafa verið 
af þrennum toga. Í fyrsta lagi netverk norrænna bókmenntasafna. Í öðru lagi tengsl við forlög 
og aðra aðila vegna ritverka Gunnars Gunnarssonar. Í þriðja lagi gestaíbúðin og kynning á 
henni. Kannaðir verði möguleikar á víðtækara alþjóðlegum samstarfi, t.d. vegna klaustursögu 
og tengingar við evrópskar bókmenntaslóðir, og að fjármagna verkefni gegnum slíkt samstarf.

MARKMIÐ

♦  Að koma starfsemi Gunnarsstofnunar á framfæri erlendis.

♦  Að efla starfsemi Gunnarsstofnunar með erlendum tengslum.

♦  Að afla verkefnafjár gegnum alþjóðlega styrki.

♦  Að tryggja starfsfólki aukna þekkingu og símenntun með alþjóðlegu samstarfi. 

VÖRÐUR

♦  Raunhæf viðmið sett um erlend samstarf og til sé uppfærður listi yfir slíkt.

♦  Að Gunnarsstofnun taki að sér alþjóðleg opinber verkefni gegn greiðslu.

AÐFÖNG

♦  Kynningarefni á erlendum málum.

♦  Samstarfsaðilar erlendis.

♦  Verkefnastyrkir.

ÁBYRGÐ

♦  Gunnarsstofnun -  forstöðumaður.

♦  Stjórn stofnunarinnar.

TÍMI

♦  Viðmið um erlent samstarf og listi verði tilbúinn 2014.

♦  Stofnunin verði orðinn þátttakandi í a.m.k. tveimur stærri alþjóðlegum verkefnum 2017.

UPPLÝSINGAGJÖF

♦  Stjórn stofnunarinnar þarf að samþykkja stærri samstarfsverkefni.

♦  Kynna þarf allt samstarf sem kostur er í fjölmiðlum.

Frá norrænni ráðstefnu skáldasetra. Frá lestri Aðventu í  sendráðinu í  Berlín. Undirritun skipulagsskrár m enningarsjóðs.

Kynningarstefna
Gunnarsstofnun vinni stöðugt og markvisst að kynningu á starfsemi sinni og markaðssetningu 
á Skriðuklaustri sem áfangastað fyrir ferðamenn. Skriðuklaustur er stór þáttur í ímynd 
Gunnarsstofnunar en einnig sýnileiki í netheimum og þátttaka í hverskyns verkefnum.

Í öllu kynningarstarfi skal leggja áherslu á:

♦  vönduð vinnubrögð

♦  metnaðarfulla framsetningu

♦  áreiðanleika upplýsinga

MARKMIÐ

♦  Að ímynd Gunnarsstofnunar sé í samræmi við raunverulega starfsemi.

♦  Að unnið sé eftir markaðsáætlun sem er í stöðugri endurskoðun.

♦  Að stofnunin sé þekkt fyrir vönduð vinnubrögð, metnað og áreiðanleika.

♦  Að upplýsingar um Gunnar, Skriðuklaustur og Gunnarsstofnun séu aðgengilegar og 
réttar í öllu efni sem stofnunin miðlar.

♦  Að upplýsingar séu veittar á fleiri tungumálum en íslensku.

♦  Að stofnunin fylgist vel og notfæri sér nýjungar við miðlun.

VÖRÐUR

♦  Unnin verði ítarleg markaðsáætlun þar sem sérstaklega verði horft á rafrænar leiðir.

♦  Skilgreind verði notkun á vörumerkjum og metið hvort þurfi að endurhanna þau.

♦  Allt efni sem til er verði endurskoðað með hliðsjón af markmiðum kynningarstefnu.

♦  Heimasíðan www.skriduklaustur.is verði nýtt meira til kynningar og miðlunar og 
komið á framfæri í netheimum þannig að sýnilegt aukning verði á notkun hennar á 
næstu tveimur árum.

AÐFÖNG

♦  Vinna forstöðumanns og annarra starfsmanna.

♦  Sérfræðiaðstoð vegna ákveðinna verkþátta.

ÁBYRGÐ

♦  Gunnarsstofnun -  forstöðumaður.

TÍMI

♦  Markaðsáætlun liggi fyrir í maí 2014 ásamt skilgreindri notkun á vörumerkjum.

♦  Endurskoðun á efni og auglýsingum verði lokið 2014.

♦  Heimasíðan www.skriduklaustur.is verði komin með 100 heimsóknir á dag að meðaltali 
árið 2015 sem er u.þ.b. þreföldun m.v. heimsóknir 2012.

UPPLÝSINGAGJÖF

♦  Stjórn samþykki markaðsáætlun og fái upplýsingar reglulega um breytingar á henni.

Umhverfisstefna

STEFNA OG FRAMTÍÐARSÝN

Gunnarsstofnun hefur sjálfbæra þróun og verndun umhverfisins að leiðarljósi í öllu sínu starfi. 
Á þann hátt leggur stofnunin sitt af mörkum til að mæta þörfum samtímans án þess að draga úr 
möguleikum komandi kynslóða til þess að mæta þörfum sínum.

Umhverfisstefnan og framkvæmd hennar er liður í daglegu starfi Gunnarsstofnunar til að draga 
úr álagi á umhverfið, auka gæði og vekja áhuga á innra umhverfisstarfi. Stefnan tekur til allrar 
starfsemi Gunnarsstofnunar og á einnig við um innkaup, vinnuumhverfi, notkun auðlinda og 
meðferð efna og úrgangs.

Gunnarsstofnun fylgir lögum og reglum um umhverfismál í starfsemi sinni. Forstöðumaður 
stofnunarinnar er ábyrgur fyrir framkvæmd stefnunnar. Allt starfsfólk stofnunarinnar 
framfylgir umhverfisstefnunni og hefur hana að leiðarljósi í störfum sínum. Sérhver starfs- 
maður sýnir gott fordæmi og leggur sitt af mörkum í þágu umhverfisverndar og sjálfbærrar 
þróunar.

MARKMIÐ

♦  Að hafa sjálfbæra þróun og vernd umhverfisins að leiðarljósi í öllu starfi 
Gunnarsstofnunar.

♦  Að úrbætur í rekstri og þjónustu taki mið af því að minnka umhverfisáhrif.

♦  Að halda auðlinda- og efnanotkun í lágmarki og draga úr mengun eins og kostur er.

♦  Að vinna stöðugt að því að draga úr úrgangi og stuðla að endurnýtingu og 
endurvinnslu hans.

♦  Að efla vistvænar samgöngur.

♦  Að umhverfisstefna verði að fullu komin til framkvæmda fyrir árslok 2015.

AÐGERÐIR OG AÐFÖNG

♦  Velja skal umhverfismerktar rekstrarvörur, s.s. pappír, hreinlætisvörur og ræstiefni.

♦  Við innkaup skal tekið tillit til umhverfissjónarmiða jafnt sem kostnaðar og gæða. Ef 
vörur eða þjónusta eru sambærilegar að öðru leyti ber að velja þann kost sem telst síður 
skaðlegur umhverfinu.

♦  Draga úr notkun einnota aðfanga, s.s. plastpoka, einnota hanska og óþarfa umbúða.

♦  Við rekstur og viðhald bygginga og lóðar skal leitast við að endurnýta efni eins og hægt 
er og velja vistvæna kosti hverju sinni, s.s. málningarvörur, ljósaperur, garðaúðun, 
áburð o.fl.

♦  Upplýsa skal verktaka um stefnu Gunnarsstofnunar í umhverfismálum og gera kröfur 
um að þeir fylgi henni eftir.

♦  Allur tölvu- og skrifstofubúnaður skal vera með viðeigandi umhverfis- og orkusparandi 
merkingar.

♦  Fara skal sparlega með vatn og orkuauðlindir, t.d. láta vatn ekki renna að óþörfu, 
slökkva á rafmagnstækjum og ljósum í lok vinnudags eða þegar ekki er nauðsynlegt að 
hafa kveikt.

EFNANOTKUN, ENDURNÝTING OG MEÐFERÐ ÚRGANGS

♦  Fara sparlega með efni og efnavörur, t.d. við uppþvott og ræstingar.

♦  Ræstivörur sem notaðar eru hjá Gunnarsstofnun skulu vera merktar með viðurkenndu 
umhverfismerki, s.s. Norræna svaninum, Evrópublóminu eða Bra Miljöval.

♦  Flokka og ganga frá úrgangi í samræmi við leiðbeiningar og samkvæmt flokkunarkerfi 
þjónustufyrirtækis.

♦  Stöðugt skal draga úr pappírsnotkun, m.a. með því að prenta báðum megin á blöðin og 
gæta þess að prenta hvorki né ljósrita að óþörfu.

♦  Öllum spilliefnum skal fargað á viðeigandi hátt, s.s. rafhlöðum, prenthylkjum, 
ljósaperum og málningarvörum.

♦  Öllum öðrum úrgangi skal fargað á viðeigandi hátt.

SAMGÖNGUR

♦  Leitast skal við að velja umhverfisvænar leiðir í samgöngum þegar ferðast er á vegum 
Gunnarsstofnunar, t.d. velja mengunarlitla bilaleigubila og ganga styttri vegalengdir.

♦  Leitast skal við að halda fjarfundi eftir því sem kostur er.

♦  Við kaup á bifreiðum skal velja sparneytin og vistvæn ökutæki.

♦  Starfsmenn skulu einnig hvattir til að samnýta ökutæki þegar ferðast er til og frá vinnu 
svo sem kostur er.

♦  Stuðla skal að eflingu almenningssamgangna í anda sjálfbærrar þróunar.

UMHVERFISVÍSAR OG FRÆÐSLA

♦  Gunnarsstofnun skal halda yfirlit yfir helstu „grænu" lykiltölur í rekstri og skrá og 
vakta árangurinn með það að markmiði að stuðla að betri nýtingu auðlinda, að draga úr 
sóun hráefna og auka endurnýtingu og endurvinnslu. Dæmi: pappírsnotkun, 
orkunotkun, efnanotkun og magn sorps.

♦  Starfsfólk Gunnarsstofnunar fær reglulega fræðslu um umhverfismál.

M injasvæðið á Skriðuklaustri fullfrágengið haustið 2012.

Starfsmannastefna

Markmið Gunnarsstofnunar er að stofnunin hafi yfir að ráða hæfu, áhugasömu og vel þjálfuðu 
starfsfólki sem axli ábyrgð og sýni frumkvæði í starfi og geti þannig tekið virkan þátt í 
framþróun og uppbyggingu. Við val á starfsmönnum er lögð áhersla á að sækja starfsmenn á 
nærsvæði stofnunarinnar ef þess er kostur til að efla nærsamfélagið, draga úr mengun vegna 
ferða starfsfólks og lágmarka starfsmannaveltu.

Lögð er áhersla á:

♦  að starfsmenn þekki hlutverk og stefnu stofnunarinnar

♦  að starfsmenn sýni markviss vinnubrögð og frumkvæði í starfi

♦  að starfsmenn hafi góða þjónustulund og staðgóða þekkingu

♦  að Skriðuklaustur sé eftirsóknarverður vinnustaður

♦  að hæfni ráði vali á starfsmönnum

GILDIN

♦  Gleði -  Gestrisni -  Áreiðanleiki -  Fjölhæfni

RÁÐNINGAR

♦  Við ráðum til starfa hæfa og metnaðarfulla einstaklinga.

♦  Val á starfsmönnum byggist á hlutlausum, faglegum vinnubrögðum.

♦  Gengið er frá öllum ráðningum með formlegum hætti (skriflegir samningar).

STARFSÞRÓUN

♦  Starfsmannasamtöl fara fram einu sinni á ári. Markmiðið með þeim er að skapa jákvæð 
samskipti á milli starfsmanns og forstöðumanns, þar sem starfsmanni er gerð ljós stefna 
og markmið fyrirtækisins og gefinn kostur á að þróast í starfi og sem einstaklingur.

MÓTTAKA NÝRRA STARFSMANNA

♦  Nýir starfsmenn fá þjálfun til þess að takast á við starfið og lögð er áhersla á að 
starfsmaðurinn geri sér fulla grein fyrir hlutverki sínu.

♦  Nýir starfsmenn fá grunnþekkingu og fræðslu um stofnunina á fyrstu vikum í starfi.

♦  Allir starfsmenn fá handbók um starfsemi og helstu vinnuferla og áætlanir.

JAFNVÆGI VINNU OG EINKALÍFS

♦  Við samræmum kröfur starfs- og fjölskylduábyrgðar eins og kostur er. Slíkur 
sveigjanleiki byggist á nánu samstarfi og trúnaði milli yfirmanns og undirmanns.

STARFSSKILYRÐI

♦  Reynt er að tryggja öllum starfsmönnum gott starfsumhverfi sem fullnægir ströngustu 
kröfum um öryggi, hollustu og vinnuvernd.

STARFSANDI OG VIRÐING

♦  Við viljum stuðla að góðum starfsanda og sýna samstarfsmönnum og öðrum tilhlýði- 
lega virðingu, umburðarlyndi og jákvætt viðmót.

Áætlanir, stefnur og skipulag
Hér á eftir er gerð grein fyrir þeim áætlunum sem gerðar hafa verið eða þarf að gera hjá Gunnars- 
stofnun. Sumar eru gerðar árlega, aðrar endurskoðaðar árlega eða á nokkurra ára fresti.

Áætlun um aðgengi fyrir alla
Gunnarsstofnun er í samstarfi við Aðgengi ehf. (Access Iceland) sem gerir úttektir á ferlimálum 
innandyra sem utandyra. Gerð var úttekt á aðgengi fatlaðra í Gunnarshúsi 2011 og skilað skýrslu 
með kostnaðarmati á því sem breyta þyrfti til að uppfylla skilyrði um aðgengi fyrir alla. Unnin var 
áætlun um endurbætur á grundvelli þeirrar skýrslu og gert ráð fyrir að ljúka vinnu samkvæmt henni 
árið 2015. Samkvæmt samningi við Aðgengi ehf. er Skriðuklaustur skráð á vefsíðunni 
www.adgengi.is sem veitir allar upplýsingar um aðgengi á staðnum.

Fjárhagsáætlun
Forstöðumaður Gunnarsstofnunar er ábyrgur fyrir gerð fjárhagsáætlunar og skal leggja hana fyrir 
stjórn í ársbyrjun og skal hún, skv. skipulagsskrá, afgreidd á stjórnarfundi í byrjun mars. Fjárhags- 
áætlun samanstendur jafnan af starfs- og rekstraráætlun en samkvæmt samningi við mennta- og 
menningarmálaráðuneyti skal skila slíkri áætlun til ráðuneytisins eigi síðar en fyrir lok janúar ár 
hvert.

Framkvæmdaáætlun
Framkvæmdaáætlun er langtímaáætlun sem sett skal fram á grundvelli stefnu stofnunarinnar og 
landnýtingarstefnu fyrir Skriðuklaustur. Hún tekur til allra stærri framkvæmda varðandi umhverfi 
og hús á Skriðuklaustri sem eru innan svæðis þess sem Gunnarsstofnun ber ábyrgð á.

Markaðsáætlun
Markaðsáætlun Gunnarsstofnunar skiptist í söluáætlun og kynningaráætlun. Söluáætlunin tekur til 
sölu á bókum, minjagripum og öðrum vörum á Skriðuklaustri og vefsölu. Kynningaráætlunin 
skiptist í almannatengslaáætlun, auglýsingaáætlun og vefáætlun.

Útgáfuáætlun Gunnars 2012-2017 (endurskoðun mars 2012)
Útgáfuáætlun flokkar verk Gunnars Gunnarssonar eftir mikilvægi í útgáfu og varð endanleg gerð 
hennar til 2011. Áætlunin var lögð fyrir erfingja Gunnars og stjórn Gunnarsstofnunar til samþykkis. 
Inn í áætlunina eru færðar nýjar upplýsingar um útgáfu og hugsanlega útgáfu en samkvæmt henni er 
lögð höfuðáhersla á Aðventu, Svartfugl og Fjallkirkjuna. Útgáfuáætlunin er endurskoðuð árlega.

Verndaráætlun minjasvæðis
Verndaráætlun minjasvæðis var unnin árið 2012 af Fornleifavernd ríkisins (nú Minjastofnun 
Íslands) í samstarfi við Gunnarsstofnun og Skriðuklaustursrannsóknir. Hún var undirrituð 19. ágúst 
2012 af forstöðumanni Fornleifaverndar ríkisins sem ábyrgðaraðila svæðisins og forstöðumanni 
Gunnarsstofnunar sem umsjónaraðila svæðisins.

Tilgangur verndaráætlunar fyrir minjasvæðið að Skriðuklaustri er að tryggja verndun fornleifanna á 
sem bestan hátt og veita leiðsögn um samspil verndunar og nýtingar, skipulag og rekstur. Um 
fornleifarnar á Skriðuklaustri gilda lög um menningarminjar nr. 80/2012. Auk þess ber að hafa 
hliðsjón af stjórnsýslulögum nr. 37/1993 og skipulags- og byggingarlögum nr. 73/1997 vegna 
afgreiðslu mála á svæðinu. Verndaráætlun skal endurskoðuð árlega.

Viðhaldsáætlun
Viðhaldsáætlun gildir fyrir fasteignir (Gunnarshús, Skriða og önnur hús) og umhverfi á 
Skriðuklaustri sem Gunnarsstofnun hefur til umráða. Viðhaldsáætlun er gerð til fimm ára í senn en 
skal endurskoðuð árlega. Viðhaldsáætlun fyrir Gunnarshús og næsta umhverfi er til fyrir árin 2012- 
2017 með tilheyrandi kostnaðarmati. Var hún unnin af forstöðumanni árið 2012 og byggð á eldri 
viðhaldsáætlun frá 2006.

Öryggisáætlun (Vakinn)
Öryggisáætlun leggur mat á þá áhættu sem eru til staðar á Skriðuklaustri, annars vegar það sem snýr 
að fólki og hins vegar það sem snýr að húsnæði. Í henni eru verklagsreglur sem taka mið af 
áhættumati og leggja línurnar um viðbrögð. Hluti öryggisáætlunar er viðbragðsáætlun og gátlistar. 
Öryggisáætlun er hluti af því sem þarf að vera til staðar vegna vottunar Ferðamálastofu gegnum 
Vakann.

VIÐAUKI 1

SVÓT-greining

SVÓT-GREINING stjórnarmanna Gunnarsstofnunar út frá hlutverki stofnunarinnar eins og það er 
skilgreint í skipulagsskrá. Unnið vorið 2012 og tekið saman af forstöðumanni.

1. Að annast uppbyggingu og rekstur menningar- og fræðaseturs að Skriðuklaustri í Fljótsdal
Styrkur:

Staðsetning, fagurt umhverfi og nálægð við Hengifoss. Saga staðarins og klausturminjar. Hús 
Gunnars Gunnarssonar (einstakur arkitektúr), hús sem Íslendingar þekkja. Nálægð við 
Snæfellsstofu og samstarf við Vatnajökulsþjóðgarð. Fjölbreytt og öflug starfsemi og gott samstarf 
við nærumhverfi og innan Austurlands. Rómaður veitingastaður og þekkt gestaíbúð. Mannauður í 
starfsfólki og stjórn.

Veikleiki:

Fjarlægð frá þjóðvegi 1 og þéttbýli. Litlar og óvissar sértekjur. Stórt hús og stór lóð sem kostar sitt í 
viðhaldi og rekstri, s.s. rafmagnskyndingu. Þröngt húsnæði fyrir stærri viðburði. Einmennings- 
stofnun og lítil fjárráð.

Ógnanir:

Efnahagsástand á Íslandi og raunlækkun á opinberum framlögum. Hækkandi bensínverð sem leiðir 
til minni ferðalaga Íslendinga. Vaxandi þjónusta (veitinga) í nágrenninu.

Tækifæri:

Efling efnahags, menningar og mannlífs í landinu, einkum á Austurlandi. Vaxandi ferðaþjónusta í 
nágrenni á Hallormsstað og í Fljótsdal. Vatnajökulsþjóðgarður og samvinna við Snæfellsstofu. 
Lagarfljótshringurinn og Ormurinn sjálfur. Grýla og Grýluhellir. Búa til verkefni sem hægt er að 
sækja fjármagn í norræna styrki og Evrópustyrki. Menningarsjóður á grunni vatnsréttinda með 
árlegum úthlutunum. Aðgengilegt minjasvæði. Fjölgun erlendra ferðamanna. Stækkun 
veitingaaðstöðu og frekari viðbyggingar. Ráðning starfsmanns sem gæti aflað meiri tekna, t.d. í 
sértækum verkefnum.

2. Að stunda fræðastarfsemi á sviði hugvísinda og leggja rækt við bókmenntir með áherslu á 
ritverk og ævi Gunnars Gunnarssonar
Styrkur:

Staðurinn er tengdur minningu Gunnars órofa böndum, bernskustöðvar, heimili eftir heimflutning 
og söguslóðir Fjallkirkjunnar. Staðurinn hentar vel til vinnu sem krefst næðis og íhugunar og 
rannsókna sem byggja á frumheimildum, hvort sem um er að ræða Gunnar eða önnur hugvísindi.

Skýrt og afmarkað hlutverk varðandi Gunnar en óskilgreint varðandi hugvísindi með fjölþætta 
möguleika. Styrkur í beinni tengingu við HÍ, Árnastofnun og Rithöfundasambandið.

Veikleiki:

Ekki er til staðar nægilega öflugt rannsóknabókasafn og vafasamt að nokkur kostur sé að koma því 
upp vegna kostnaðar við efnisöflun, húsrými og starfskraft. Sambönd við fræðastofnanir vannýtt. 
Vantar að vekja athygli á verkum og gögnum sem til eru um Gunnar og safna meiri munnlegum 
heimildum um skáldið. Víðfeðmi hugvísinda er mikið.

Ógnanir:

Fjárskortur og mannfæð hjá stofnuninni. Lítil endurnýjun á Gunnari í víðum skilningi og háð 
vinsældum á höfundarverki Gunnars.

Tækifæri:

Ritverk Gunnars eru náma rannsóknarefna og mjög fjarri því að vera fullrannsökuð. Gæti verið hluti 
af tekjumyndandi starfi hjá nýjum starfsmanni, t.d. með auknum útgáfum og höfundarréttartekjum. 
Hægt að standa fyrir margvíslegum netráðstefnum, leshringjum, farandsýningum, upplestrum og 
fleiru varðandi Gunnar til að ýta undir áhuga á verkum hans, bæði í skólum og almennt. Útbúa eitt 
herbergi á Skriðuklaustri sem er bara með efni Gunnars þar sem menn geta sest niður, lesið, hlustað 
eða horft. Ýtt undir gerð leikverka, kvikmynda og teiknimynda eftir verkum Gunnars. Styrkir úr 
menningarsjóði gætu ýtt undir meiri rannsóknir sem og aukin samvinna við aðrar stofnanir.

3. Að reka dvalarstað fyrir lista- og fræðimenn og standa fyrir sýningum og öðrum 
listviðburðum
Styrkur:

Náttúra og umhverfi Skriðuklausturs veita bæði næði og innblástur sem er sérstaða samanborið við 
gestaíbúðir í þéttbýli. Gestaíbúðin hefur getið sér gott orð og stækkað tengslanet stofnunarinnar, 
ekki síst erlendis. Hefur auglýsingagildi fyrir Gunnar og Skriðuklaustur og gerir staðinn sýnilegri. 
Hagkvæm leið til að efla starfið á allan hátt.

Veikleiki:

Takmarkað húsrými, bæði fyrir sýningar og vinnurými dvalargesta. Rekstur íbúðarinnar stendur 
ekki undir sér fjárhagslega. Fjarlægð frá þéttbýli sem er í senn styrkur og veikleiki. Húsgögn og 
íbúð þarfnast endurnýjunar og endurbóta.

Ógnanir:
Fjárskortur til endurbóta. Vantar skýrari tengsl við menningarsamfélagið á Austurlandi. 
Einstaklings-íbúð og fjarlægð frá þéttbýli. Samkeppni við ámóta starfsemi sem hefur vaxið á 
landinu síðustu ár.

Tækifæri:

Með viðbyggingu við Gunnarshús yrði hægt að þróa betri aðstöðu og jafnvel fjölga rýmum fyrir 
dvalargesti. Hugsanlegt að veita styrki tengda íbúðinni úr menningarsjóði. Hægt að tengjast öðrum 
gestaíbúðum betur, t.d. Skaftfelli og Jensenshúsi. Nýta má gesti íbúðarinnar betur með skýrara 
aðgerðaplani um hvernig hægt er að setja gesti í „farveg“ ef það hentar og þeir kjósa. Semja við 
fyrirtæki að styrkja lista- og fræðimenn eða veita styrki tengda íbúðinni. Mætti þrengja 
inntökuskilyrði við bókmenntir þar sem framboð á myndlistaríbúðum er mikið.

4. Að stuðla að atvinnuþróun á Austurlandi og efla rannsóknir á austfirskum fræðum
Styrkur:

Góð tengsl stofnunarinnar bæði innan og utan Austurlands og litið á hana sem nokkuð hlutlausan 
aðila og ópólitíska stofnun. Öflugur forstöðumaður hefur tekið virkan þátt í atvinnuþróun og 
markaðsmálum á Austurlandi síðustu ár og stofnunin hélt utan um starf menningarfulltrúa í tíu ár. 
Allt hefur þetta víkkað verksvið stofnunarinnar og gert starfið fjölbreyttara en krafist mikillar vinnu. 
Hvað rannsóknir á austfirskum fræðum varðar hefur stofnunin staðið fyrir þjóðfræðiverkefnum sem 
hafa endað með sýningum og útgáfu. Rannsóknin á hinu forna Skriðuklaustri þar sem 
Gunnarsstofnun hefur dregið vagninn telst einnig styrkur fyrir stofnunina, bæði inn á við og út á 
við.

Veikleiki:

Takmarkaðir möguleikar á sviði atvinnuþróunar hjá stofnuninni sjálfri en þó ótvíræðir á sviði 
ferðamennsku, sér í lagi á nærsvæði Skriðuklausturs. Fáliðuð stofnun og því erfitt að taka að sér 
sértæk verkefni. Mikill tími fer í það hjá forstöðumanni að sinna atvinnuþróun með stjórnarsetum 
og annarri þátttöku.

Ógnanir:

Fjárskortur stendur í vegi fyrir markvissri vinnu með austfirsk fræði innan stofnunarinnar. 
Minnkandi opinbert fjármagn til menningarverkefna. Fámenni stofnunar hindrar þátttöku í 
verkefnum og stjórnum.

Tækifæri:

Hægt að leggja fram tímabundna aðstöðu til fræðaiðkunar, t.d. með þrengri úthlutun gestaíbúðar. 
Auka má samvinnu við sveitarstjórnir og fleiri vegna sértækra verkefna og afla um leið tekna. Auka 
umsvif með viðbyggingu sem leiðir til meiri atvinnu. Samvinna við ríkið um ákveðin verkefni, t.d. 
með starfsmönnum á styrkjum Vinnumálastofnunar. Leiða saman atvinnugreinar og lista- og 
fræðimenn. Gera risið á Gunnarshúsi upp fyrir smáhópa sem geta lært þar og gist í grenndinni. 
Halda málþing með „ögrandi“ frummælendum hvað varðar efni og fyrirlesara.

5. Að sinna alþjóðlegum menningartengslum og standa vörð um hugsjónir Gunnars
Styrkur:

Orðstír Gunnars og það starf sem byggt hefur verið upp við kynningu á verkum hans. Þátttaka í 
norrænu samstarfi bókmenntasafna þar sem forstöðumaður hefur setið í stýrihóp fyrir Íslands hönd 
frá 2001. Bækur Gunnars gefnar út víða um heim. Við starf á Austurlandi hefur verið reynt að fylgja 
hugsjónum Gunnars um atvinnuþróun og þátttöku í uppbyggingu á ýmsum sviðum og 
samstarfsverkefnum.

Veikleiki:

Fjárskortur. Einmenningsstofnun. Hugsjónir Gunnars hafa ekki verið skilgreindar.

Ógnanir:

Ekki í augsýn að opinberar fjárveitingar vaxi það mikið að hægt verði að fjölga starfsmönnum. 
Erfitt er að halda vitund um verk höfunda frá síðustu öld og áhuga á verkum þeirra vakandi. 
Hugsjónir eru oft ansi dýrar.

Tækifæri:

Bókamessan í Frankfurt og aukin útgáfa á verkum Gunnars í útlöndum leiðir til meiri alþjóðlegra 
menningartengsla. Koma á eða taka þátt í alþjóðlegum verkum með norrænum styrkjum og 
Evrópustyrkjum. Tengjast Þýskalandi og Danmörku með skipulögðum hætti. Hugsanlega mætti 
nýta menningarsjóð í þessum tilgangi. Halda alþjóðlega ráðstefnu á Skriðuklaustri sem markar 
stofnuninni sess, t.d. í samvinnu kringum klausturminjar. Bjóða upp á menningartengdar ferðir. Efla 
samstarf við HÍ um Gunnar og verk hans. Efla samstarf við Rithöfundasambandið.

